
IZVJEŠTAJ

 O REVIZIJI FINANSIJSKIH/FINANCIJSKIH IZVJEŠTAJA

                                                 na dan 31. decembra/prosinca 2001. godine

KANTON SARAJEVO

SARAJEVO

Sarajevo, oktobar/listopad 2002. godine



B O S N A   I   H E R C E G O V I N A


F e d e r a c i j a   Bosne i Hercegovine


Ured za reviziju budžeta-proračuna F BiH


Sarajevo





Predsjedniku Kantona Sarajevo

Predsjedniku Vlade

IZVJEŠTAJ REVIZORA

1. Obavili smo reviziju finansijskih izvještaja Kantona Sarajevo iskazane na dan 31.12.2001. godine. Ovi izvještaji iskazani su posebo za budžet Kantona posebno za organ uprave. Za ove izvještaje je odgovoran menadžment Kantona Sarajevo. Naša odgovornost svodi se na izražavanje mišljenja o tim finansijskim izvještajima na temelju provedene revizije.

2. Reviziju smo obavili, na osnovu ovlaštenja u skladu sa Zakonom o reviziji (Sl. nov. F BiH 48/99), a u skladu sa INTOSAI međunarodnim standardima. Ovi standardi zahtijevaju planiranje i obavljanje revizije tako da pruži razumno uvjerenje o tome ima li u finansijskim/financijskim izvještajima značajnih pogrešaka kao i da li su finansijske transakcije izvršene u skladu sa zakonskim propisima. Revizija je uključila ispitivanje, testiranje i prikupljanje dokaza koji potkrepljuju iznose i objave u finansijskim/financijskim izvještajima. Revizija je također obuhvatila ocjenu primjenjenih računovodstvenih načela i vrednovanje sveukupne prezentacije finansijskih/financijskih izvještaja i ocjenu primjene propisa. Vjerujemo da je provedena revizija pouzdani osnov za izražavanje našeg mišljenja.

3. Obzirom da nismo imali dovoljno jasnu i pouzdanu osnovu da u potpunosti bez ikakvih rezervi potvrdimo da su finansijski izvještaji Kantona Sarajevo u cjelokupnom predstavljanju objektivni i realni u svim značajnim pitanjima svoje mišljenje uvjetujemo zbog:

· Revizijom utvrđenog neadekvatnog sistema internih kontrola, što je imalo za posljedicu nedosljednu primjenu zakonskih propisa kod načina trošenja i evidentiranja budžetskih sredstava. Posebno naglašavamo isplate vezane za povremene i privremene poslove po osnovu ugovora sa istim licima i tokom dužeg vremenskog perioda u odnosu na dozvoljeni. 

· Neosnovanog iskazivanja prihoda u iznosu od 17.109.676 KM, na osnovu Odluke Vlade o produženju fiskalne godine, koji iznos pripada prihodima 2002.godine.

4. Po našem mišljenju, osim za efekte usklađivanja iz prethodnog stava, finansijski izvještaji daju istinit i fer pregled o finansijskom stanju budžeta Kantona Sarajevo, u svim značajnim segmentima poslovanja na dan 31.12.2001. godine.

      Zamjenik generalnog revizora                                                                    Generalni revizor

    ______________________                                          _____________________

         Branko Kolobarić, dipl. oec.                                                        Mr. Ibrahim Okanović, dipl. oec.

Izvještaj o obavljenoj reviziji finansijskih izvještaja 

Kantona Sarajevo na dan 31.12.2001. godine

BUDŽET KANTONA SARAJEVO

1. Uvod

Na osnovu ovlaštenja u skladu sa Zakonom o reviziji budžeta/proračuna F BiH obavljena je revizija finansijskih izvještaja i usklađenosti poslovanja sa zakonskim propisima za 2001. godinu. Revizija je provedena prvi put, a predmet revizije su bili finansijski izvještaji 2001. godine kao i izvršene finansijske transakcije, uključujući procjenu usklađenosti sa primjenjenim zakonima i propisima. Neposredan uvid u dokumentaciju radi prikupljanja dokaza za iznošenje revizijskog mišljenja vršen je u periodu od 15.07.  do 25.07. i od 25.08. do 05.09.2002. godine u prostorijama Kantona Sarajevo.

U prvom intervalu revizije, istu su obavljali revizori Ureda za reviziju budžeta F BiH:

    - I. Junuzović, ovlašteni revizor,

    - V. Gadžić, ovlašteni revizor,

    - M.Karić, mlađi revizor,

Zbog obimnosti revizije u drugom intervalu uključeni su i :

    - M. Janjoš, ovlašteni revizor,

    - Dž. Hodžić, ovlašteni revizor,

    - D. Barbarić, ovlašteni revizor,

- E. Muslić, mlađi revizor.

2.  Cilj revizije

Cilj revizije je: 

· da se ispitaju računi i finansijski izvještaji Kantona Sarajevo kako bi se steklo razumno uvjerenje da su isti u svim značajnim iznosima realno i objektivno predstavljeni, cjeloviti i valjani, da su sve radnje oko utroška javnog novca pravilno poduzete, dovršene, plaćene i registrovane kao i usaglašene sa važećom regulativom,

· ocjena računovodstvenog sistema, a posebno ocjena sistema internih kontrola, da li su prikladno postavljene i da li funkcioniše i da li su sposobne za otkrivanje značajnog pogrešnog prikazivanja u finansijskim izvještajima,

· dati preporuke za dalji rad, sa posebnim naglaskom na što efikasniju i ekonomičniju zaštitu imovine i trošenju sredstava, kao i stvaranje podloge za uvođenje, primjenu i efikasan rad interne kontrole.

2.1.  Obim revizije

Revizijom je obuhvaćena izrada i donošenje budžeta, izvršenje budžeta, računovodstvo i nadzor te rad ministarstava. Drugi korisnici budžeta nisu bili predmet revizije s tim da su neke transakcije zahtijevale djelimično doticanje segmenta poslovanja istih.  

Prezentacija Izvještaja o provedenoj reviziji biće urađena tako kako je postavljena izvještajna funkcija, odnosno kako su prezentirani godišnji finansijski izvještaji. Ti izvještaji su rađeni posebno za Budžet, a posebno za Organ Uprave. Godišnji finansijski izvještaji Budžeta obuhvataju izvršenje istog sa prihodima i rashodima, po korisnicima i namjenama, dok izvještaji Organa Uprave iskazuju troškove plata, administracije uposlene u Kantonu, evidenciju stalnih sredstava, kredita i drugo.

Revizija finansijskih izvještaja provedena je i kod Ministarstvu Unutrašnjih Poslova Kantona Sarajevo, za kojeg je napravljen poseban izvještaj jer je isti  odvojen  sa zasebnim računom i finansijskim izvještajima.

3.  Opći podaci

Kanton Sarajevo obuhvata područje od devet općina, a nadležnost mu je utvrđena Ustavom Federacije BiH i Ustavom Kantona. Svoje nadležnosti Kanton izvršava donošenjem sopstvenih propisa i primjenom propisa F BiH.Nadležnosti iz oblasti obrazovanja, kulture, turizma, lokalnog poslovanja i dobrotvornih aktivnosti, radija i televizije Kanton može prenositi na općine u svom sastavu. Zakonodavnu vlast u Kantonu vrši Skupština Kantona koju sačinjava 45 poslanika. Nadležnost Skupštine Kantona pored ostalog je i usvajanje Budžeta

Izvršnu vlast u Kantonu vrši predsjednik i Vlada Kantona. Vlada priprema i predlaže Budžet Kantona, a ministri su odgovorni za pripremanje, obavještavanje i analiziranje budžetskih prijedloga iz ovlaštenja svog ministarstva.

Radi stručne obrade i praćenja određenih oblasti u okviru nadležnosti Kantona, Skupština Kantona   može obrazovati stručna tijela. Stručna tijela se ne mogu obrazovati kao paralelni organi  kantonalnim ministarstvima niti za oblasti koje su u domenu izvršnih nadležnosti pojedinih ministarstava. Imovinom Kantona upravlja Skupština.

3.1. Bitne karakteristike Budžeta i finansiranja iz Budžeta

Izrada Budžeta za 2001. godinu nije rađena u predviđenim rokovima (propisanim Zakonom o budžetima FBiH, Sl. novine FBiH broj 20/98). Prva projekcija urađena je u oktobru 2000. god i proslijeđena budžetskim korisnicima.

O nacrtu Budžeta Skupština je raspravljala 26.12.2000. godine. Predloženi nacrt Budžeta iznosio je 367 miliona KM, a usvojen sa 407 miliona KM.

Razlozi povećanja su, usvojeni propisi u decembru 2000 godine, za boračku populaciju i socijalnu zaštitu stanovništva, iz kojih zakona su prizašle finansijske obaveze koje teret budžetska sredstva.

Predviđena i potrošena sredstva po korisnicima Budžeta za 2001 godinu prikazana su slijedećim grafikonom.

Budžet Kantona Sarajevo usvojen je u zakonskom roku od zato ovlaštenog organa - Skupštine Kantona,  sa uravnoteženim prihodima i rashodima.

Planirano-procijenjeni prihodi i rashodi                                              390.377.000 KM 

Stvarno potrošeno-rashodi                                                                        366.870.015 KM   

Ostvareni prihodi i primici                                                                        361.412.877 KM

DEFICIT- fiskalne godine                                                                          5.457.138 KM

Finansijski pokazatelji sa obrazloženjem prihoda i rashoda prezentirani su Skupštini Kantona koja je iste usvojila, shodno zakonskim propisima kao izvršenje Budžeta 2001. godine.

Prvobitni budžet 2001. godine iznosio je 407.664.000 KM koji je Skupština Kantona u oktobru revidirane godine smanjila na 390.377.000 KM zbog smanjenja priliva sredstava, ali i ta procjena prihoda nije ostvarena, te se više trošilo nego što se imalo na raspolaganju sredstava i iskazan je deficit u navedenom iznosu. Pored iskazanog deficita prenesene su i obaveze u iznosu od 32.498.330 KM čije izmirenje će pasti na teret naredne fiskalne, odnosno 2002.godine.

Budžet  Kantona finansira 24 osnovna korisnika i tako iskazuje prihode i rashode, vodi evidencije i pravi finansijske izvještaje.

Ministarstva nemaju svoje račune osim Ministarstva Unutrašnjih Poslova koje posebno vodi evidencije i sastavlja finansijske izvještaje. Sva druga ministarstva finansijski se prate i iskazuju u računovodstvu Budžeta i računovodstvu Organa Uprave, što je organizacijski smješteno u Ministarstvo finansija.

Zasebne račune, a budžetski korisnici su, imaju kantonalne upravne ustanove čiji osnivač je Skupština Kantona, a one su :

          - Zavod za planiranje razvoje Kantona Sarajevo,

          - Zavod za izgradnju Kantona Sarajevo,

          - Profesionalna vatrogasna brigada Kantona Sarajevo.

Pored upravnih ustanova iz Budžeta se finansira Zavod za informatiku i statistiku Sarajevo, Štab civilne zaštite, Kantonalna televizija Sarajevo i Direkcija za robne rezerve Kantona Sarajevo.

Sumirajući navedene karakteristike finansijskog funkcionisanja budžeta može se zaključiti heterogenost u načinu finansiranja budžetskih korisnika što je posljedica nefunkcionisanja Trezora, odnosno trezorskog poslovanja, iako je isti formiran, ali još iz objektivnih razloga nije u predviđenoj funkciji. Puna funkcija Trezora očekuje se početkom 2003. godine.

U revidiranoj godini finansijsko poslovanje odvijalo se po uhodanom sistemu rada koji se može svesti na:

Sve inicijative za finasijsko angažovanje  budžetskih sredstava pokreću nadležna ministarstva shodno usvojenom planu, o čemu Vlada Kantona donosi svoj zaključak, odnosno daje odobrenje za inicirani poslovni događaj, a nakon toga dokumentacija ide  na evidentiranje i plaćanje. Sam čin realizacije finansijske transakcije, podrazumijeva potpis ovlaštenih osoba (Predsjednik Vlade i Ministar finansija).

Ovaj sistem rada nije pretočen u pisana pravila, a uz taj uslov mogao bi zadovoljiti propisanu obavezu oko utroška javnog novca koji zahtijeva da se tačno zna, ko inicira finansijsku transakciju, uz koje uvjete, ko je odobrava, dovršava, plaća i registruje. Za sve učesnike  u ovom procesu obavezno je poštivanje važeće regulative. 

Predviđena i potrošena sredstva Budžeta Kantona Sarajevo u 2001. godini po namjenama su:

	Opis
	Planirano
	Utrošeno
	Učešće %

	1. Plaće i naknade zaposlenih
	64.512.700
	160.516.729
	43,75

	   1.1. Trošak plata-ukupno

 1.2. Naknade izdataka zaposlenim  
	52.147.700

12.365.000
	137.355.546

23.161.183
	3743

6,32

	2. Izdaci za materijal i usluge
	19.190.300
	34.012.087
	9,26

	3. Tekući grantovi
	258.409.000
	135.140.700
	36,84

	4. Kamate na pozajmljena sredstva i otplate
	2.000.000
	1.965.439
	0,54

	5. Tekuće rezerve 
	1.000.000
	-
	-

	6. Doznake za kapitalne izdatke
	44.965.000
	35.235.060
	9,61

	UKUPNO
	390.077.000
	366.870.015
	100,00


Javni novac najviše je potrošen, 160.516.729 KM ili 44% od ukupnih sredstava, za plate zaposlenih i njihove naknade, kojih prema projekciji Budžeta ima 11.244, a taj broj obuhvata sve one koji primaju platu iz budžeta Kantona Sarajevo. Najveći broj uposlenih je u obrazovnim institucijama (7.136), policiji (2.098).

Sredstva koja su data za tekuće grantove u iznosu od 135.140.700 KM ili 37% ukupnih sredstava 2001. godine, odnose se na  finansiranje socijalnih davanja, boračkih, komunalnih, a takođe i općina koje su u sastavu Kantona Sarajevo koje se finansiraju tekućim grantovima, pošto Kanton Sarajevo nema zakonski propis o pripadnosti javnih prihoda na nivou Kantona.

Najznačajniji korisnici tekućih grantova su:

       -  Ministarstvu za rad i socijalnu politiku                        54.350.182 KM

       -  Grantovi općinama i gradu Sarajevo                            35.806.993 KM

       -  Ministarstvo prostornog uređenja                                 18.271.078 KM

       -  Ministarstvo kulture i sporta                                         13.604.099 KM

       -  Ministarstvo za boračka pitanja                                      5.001.407 KM.

Tabelarni pregled pokazuje značajne razlike između planiranih i potrošenih sredstava kod plaća, naknada zaposlenih, izdataka za materijal i usluge i tekućih grantova, zbog nedovoljno transparentnog iskazivanja troškova uposlenih u obrazovanju čije plate i svi troškovi uposlenih kao i izdaci za materijal i usluge u iznosu od 111.685.728 KM su iskazani kao tekući grant što je suprotno predviđenom načinu iskazivanja istih. Tako su tekući grantovi prikazani za 111.685.728 KM više, a plate i naknade uposlenih i izdaci za materijal manji za navedeni iznos.

Predviđeni način namjenske klasifikacije troškova, klasifikuje tekuće grantove kao nepovratna davanja za tekuće svrhe mimo plata, doprinosa i izdataka  za materijal i mi očekujemo od Vas takav okvir praćenja i izvještavanja o budžetskim sredstvima.

4. Nalazi i preporuke

4.1. Usklađenost sa propisima

Testirajući primjenu Zakona i drugih propisa mi smo uočili:

- Nedosljednu primjenu Zakona o budžetima/proračunima F BiH i to:

· Vlada je donijela Odluku o produženju fiskalne godine, kojom je određeno da se za period od 01.01.do 19.01.2002.godine produžava fiskalna godina iako je Zakonom – član 3. određeno da se Budžet donosi za fiskalnu godinu koja počinje 01. januara, a završava 31. decembra svake kalendarske godine.

      Posljedica ove Odluke je iskazivanje prihoda od 17.109.676 KM 2001. godine, a što pripada prihodima 2002. godine.

· Neraspoređivanje javnih prihoda i primitaka, uključujući i vlastite prihode korisnika budžeta u Budžet iako je član 8. citiranog zakona to izričito naložio.

· Nedovoljno poštivanje dinamike priliva sredstava što je imalo za posljedicu da su stvarni izdaci veći od prihoda što je u suprotnosti sa čl.21 citiranog Zakona i čl.5 Zakona o izvršenju budžeta Kantona Sarajevo.

- Kanton Sarajevo nema usaglašen Zakon o budžetu/proračunu Kantona Sarajevo sa Zakonom o budžetu/proračunu u F BiH. 

- Kanton Sarajevo nema propis o pripadnosti javnih prihoda općinama, što se zahtijeva članom 8. Zakona o pripadnosti javnih prihoda u F BiH

4.2. Menadžment i sistem internih kontrola

Provedenom revizijom utvrdili smo da postoji i funkcioniše određeni nivo internih kontrola, ali isto tako mislimo da to nije na zadovoljavajućem nivou, i da će biti neophodno da menadžment Kantona, što mu je i obaveza, ojača sistem internih kotrola sa ciljem efikasnijeg i transparentnijeg načina rada.
Za kontrolu korištenja budžetskih sredstava Kanton Sarajevo ima nadzornu službu sa 4 uposlena, koja je u sastavu Ministarstva finansija. Ova služba u sistemu internih kontrola i namjenske upotrebe javnih prihoda je dobar početak, odnosno nukleus onog što bi trebalo da bude, a trebala bi biti tretirana kao neovisna i donositi svoj program rada koji bi bio verificiran od strane Skupštine Kantona, a isto tako izgraditi vlastite procedure u poduzimanju određenih koraka za otkrivanje i sprečavanje pogrešnih prikazivanja u finansijskim izvještajima. Međutim ona ne može zamijeniti sistem kontrola kao skup postupaka koje treba da propiše menadžment i kojih se moraju pridržavati svi uposleni.

Pozitivnim cjenimo i to što svako ministarstvo ima Pravilnik o unutrašnjoj organizaciji i sistematizaciji radnih mjesta sa opisom poslova i radnih zadataka, što su rađeni planovi rada kao i izvještaji o radu, a posebno što je o svim navedenim aktima raspravljala Vlada Kantona i o tome zauzela službeni stav.

Međutim, moramo istaći da ne postoje interna pravila ponašanja i politika menadžmenta koja bi pobliže regulisala pojedina trošenja budžetskih sredstava. Prije svega tu mislimo na konkretnija uputstva vezano za isplate koje se klasifikuju kao tekući transferi i kapitalni izdaci.

Ilustracije radi navodimo iznos od 135.140.700 KM potrošen za tekuće transfere ili 37% ukupnih sredstava budžeta, a da za to nema internih procedura šta isti obuhvataju ili mogu obuhvatiti. Pod tim podrazumjevamo razvrstavanje tekućih grantova na osnove iz kojih su proistekli, recimo zakona koji je usvojila Skupština Kantona ili neki drugi nivo vlasti, i druge osnove za koje se izjasni zakonodavna vlast.

Posebno ističemo kapitalna ulaganja za što je tokom 2001. godine utrošeno 35.235.060 KM, a da za to nema jasnih uputstava da li se tim sredstvima stvaraju nove vrijednosti, i gdje će se ta imovina evidentirati, što znači da je briga o imovini za koju se ulaže javni novac ispod zadovoljavajućeg nivoa.

Pravila nalažu da se na računima kapitalnih grantova evidentiraju nepovratna davanja u svrhu nabavke kapitalne imovine, a grantovi opće prirode svim razinama vlasti namijenjeni za razne i neodređene svrhe treba prikazivati pod tekućim grantovima čak i ako su djelimično korišteni za nabavke fiksne imovine.

Preporuka:

- Zato smatramo i predlažemo menadžmentu Kantona Sarajevo da u budućem periodu prilikom planiranja, donošenja i izvršenja budžeta svako ministarstvo za namjeravana ulaganja jasno uradi program svakog pojedinačnog ulaganja i način realizacije istog, i odredi ko će uloženu vrijednost evidentirati što bi bio prvi korak u zaštiti imovine od gubitaka i otuđenja. 

- Menadžment treba da oblikuje funkciju interne kontrole, što mu je i obaveza, kao skup postupaka sa svrhom stjecanja razumnog uvjerenja u svrhu postizanja ciljeva na području:

· efikasnog poslovanja, 

· pouzdanog finansijskog izvještavanja i

· usklađenosti sa primjenjivim zakonima i propisima.
4.3. Izvršenje budžeta

4.3.1. Prihodi

Planirani i ostvareni prihodi u revidiranoj godini  su:

	R.br.
	Opis
	Planirano
	Ostvareno
	Indeks

	
	Prihodi

1.Prihodi od poreza

2.Neporezni prihodi
	354.076.000

28.978.037
	324.337.473

29.555.648
	91,60

101,99

	
	Tekući priliv
	383.054.037
	353.893.121
	92,38

	
	Prenesena sred. iz tek.godine
	221.963
	221.963
	100,00

	I
	Tekući priliv i prenesena sred
	383.273.000
	354.115.084
	92,39

	II
	Primici

Primlj. otplate od datih kred. općin, građ., pozaj. privr. subjektima, borački krediti
	3.524.000
	3.719.807
	105,56

	III
	Finansiranje

Primljen kredit Kuvajtskog fonda
	3.577.000
	3.577.986
	100,03

	
	SVEUKUPNO
	390.377.000
	361.412.877
	92,68


Revizijom je utvrđeno da je u prihode 2001. godine prikazan iznos od 17.109.676 KM što se odnosi na prihode 2002. godine, na osnovu Odluke Vlade Kantona koja je produžila fiskalnu godinu za 18 dana 2002. godine i naplaćeni prihod u tom periodu prikazan je kao prihod 2001. godine. Ova Odluka direktno je uticala na finansijske izvještaje i visinu iskazanih prihoda. Obrazloženje dato za iskazane prihode na ovaj način je što je istu stvar pokrenulo Federalno ministarstvo finansija kod Federalnog budžeta.

Iz tog razloga Ured za reviziju ne može potvrditi usaglašenost iskazanih prihoda sa važećim propisima.

Tabelarni prikaz pokazuje značajan pad prihoda u odnosu na planirane, u iznosu od 28,9 miliona ili 7,34%, a raspolažemo i sa podacima da prihodi kontinuirano opadaju od 1999. godine.

Svoju pažnju usmjerili smo na razloge pada prihoda 2001. godine i u tom kontekstu sagledavali efikasnost naplate istih. Uvjerili smo se da administracija Kantona nema većeg utjecaja na naplatu istih, osim dijela koji se odnosi na taksene markice, jer naplatu poreza kao glavnog izvora prihoda kontroliše Porezna uprava. O radu iste Ministarstvo finansija  ima informacije i glavni problem je nelikvidnost poreskih obveznika za već utvrđene obaveze, cca 50,00 miliona KM čija naplata je neizvjesna. Smanjena naplata poreza u 2001. godini je nastala i zbog smanjenja stopa poreza na osnovu Odluke Vlade F BiH sa ciljem rasterećenja od propisanih davanja, a isto je utjecalo na prihode kantonalnog budžeta.

Preporuka:

- Mi smo pronašli da prihodi nisu iskazani u skladu sa propisima i od Vas očekujemo da u budućem periodu poštujete zakonske propise.

4.3.2. Rashodi

Ukupni rashodi i izdaci Budžeta Kantona Sarajevo iznose 366.870.015 KM i utrošeni su na slijedeće korisnike:

	Razdjel 
	
	Odobreno
	Potrošeno

	10
	Skupština
	1.805.000
	1.804.987

	11
	Predsjednik Kantona, Zamjenik
	616.000
	615.988

	12
	Kabinet premijera,Stranke,Općine
	37.677.000
	37.426.984

	13
	Ministarstvo pravde
	25.205.000
	24.741.437

	14
	Ministarstvo za boračka pitanja  
	8.258.000
	8.256.927

	15
	Ministarstvo za promet i komunikacije
	14.978.000
	11.276.712

	16
	Ministarstvo prostornog uređenja
	34.372.000
	30.569.919

	17
	Ministarstvo stambenih poslova 
	9.507.000
	8.396.818

	18
	Ministarstvo unutrašnjih poslova
	33.138.000
	33.090.994

	19
	Ministarstvo privrede
	6.467.000
	5.046.161

	20
	Ministarstvo finansija
	3.607.000
	3.623.259

	22
	Ministarstvo zdravstva
	2.517.000
	2.041.315

	23
	Ministarstvo obraz, nauke i informatike
	117.665.000
	116.888.880

	24
	Ministarstvo kulture i sporta
	14.639.000
	14.022.103

	25
	Ministarstvo za rad i socijalnu politiku
	64.427.000
	55.699.557

	27
	Stručna služba za zajed. poslove
	3.404.000
	3.035.233

	28
	Profesionalna vatrogasna brigada
	4.166.000
	4.153.987

	29
	Zavod za izgradnju Kantona
	1.297.000
	1.296.990

	30
	Zavod za planiranje Kantona
	1.823.000
	1822.989

	31
	Zavod za informatiku i statistiku Sarajeva
	320.000
	319.989

	32
	Štab civilne zaštite
	298.000
	297.993

	33
	Kantonalna televizija Sarajevo
	876.000
	875.988

	34
	Direkcija za robne rezerve
	2.015.000
	1.564.808

	
	Tekuća rezerva
	1.000.000
	-

	
	UKUPNO
	390.077.000
	366.870.015


Prednji pregled je samo sumarni iskaz po korisnicima Budžeta prikazan onako kako ga je usvojila Skupština Kantona na osnovu godišnjih izvještaja 2001. godine.

Zaključak iz ovog pregleda je da je manje potrošeno od planiranog, što je poštivanje slova Zakona u dijelu maksimalnog trošenja javnog novca. 

Međutim značajno je naglasiti da se potrošilo više nego što se imalo i da je iskazan deficit u revidiranoj godini u iznosu od 5.457.138 KM iako se Budžet usvojio sa uravnoteženjem prihoda i rashoda, bez predviđanja deficita, a to znači da je bilo nedovoljno praćenje priliva i njegovog trošenja što je propisana obaveza Zakonom o izvršenju budžeta.

Pored toga uočili smo tendenciju stvaranja i prenosa obaveza iz jedne fiskalne godine u drugu ( iz 2000. u 2001. godinu 23.016.000 KM; iz 2001. u 2002. godinu 32.498.330 KM)  što nije u suprotnosti sa zakonom, ali izvršenje ovih obaveza u narednoj fiskalnoj godini nije urađeno, po nama, onako kako to predviđaju pravila za stvorene obaveze. 

Kada ovo kažemo mislimo da se prenesene obaveze iz jedne fiskalne godine u drugu trebaju u proceduri planiranja izvršenja budžeta predvidjeti kao prvi odliv perioda u koji su prenesene, u suprotnom one su latentna opasnost većeg trošenja od raspoloživog, a time i iskazivanja deficita što u konačnici znači neusaglašenost poslovanja sa zakonskim i drugim propisima.

Značajnosti kod trošenja budžetskih sredstava sa konkretnim nalazima i preporukama biće obrađeni kod svakog ministarstva jer je tako postavljen sistem rada. Ministarstva provode sve procedure oko poslovnih događaja, za što su nadležna i odgovorna  i tako formulisano sa finansijskim iskazom potvrđuju na Vladi, a računovodstvo budžeta to evidentira. 

U ovom dijelu želimo istaknuti tekuće grantove, kapitalne transfere i izdatke za koje u principu mislimo da su propuštene bitne procedure u postupku donošenja i izvršenja budžeta.

Pod tim podrazumjevamo nedovoljno jasno pojašnjenja kod tekućih transfera šta sve isti obuhvataju, jer i suviše je uopštena klasifikacija tekućeg transfera iz zakona, a pobliža tumačenja istih trebala bi biti utvrđena ili Zakonom o izvršenju budžeta za konkretnu godinu ili internom procedurom.

To isto mislimo i za kapitalne transfere i izdatke s tim što kod ovih naglašavamo nejasnoću korištenja istih u smislu iza kojih se stvara fiksna i dugotrajna imovina i ko je obavezan istu evidentirati. 

Preporuka:

- Značajno ojačati kontrolu nad trošenjem javnog novca i dosljednu primjenu propisa kod izvršenja budžeta, s ciljem uravnoteženja trošenja sa ostvarenim prihodom.

- Bitno jasnije utvrditi procedure o tekućim i kapitalnim grantovima.

4.3.3. Specifična zapažanja revizije
Tokom revizije primjetili smo da ne postoje nikakve informacije vezano za konsolidirane finansijske izvještaje svih korisnika javnog novca na Kantonu Sarajevo, upućenih Skupštini Kantona. Radi cjelovitog uvida uopće u javnu potrošnju na ovom kantonu mi smatramo da je o istom veoma značajno upoznati najviše zakonodavno tijelo. Svoje uvjerenje gradimo na slijedećim podacima: 

1. Vlastiti prihodi korisnika budžeta iznose 76.798.495 KM. Da općine Kantona Sarajevo u ovom iznosu sudjeluju sa 32.200.640 KM koji su specifični po ostvarivanju svog prihoda, dok se svi drugi korisnici gotovo u cjelini finansiraju iz Budžeta Kantona. Ovim želimo dovesti u omjer iskazani deficit Budžeta Kantona i vlastite prihode onih koji se finansiraju iz Budžeta. Da su vlastiti prihodi shodno zakonskim propisima raspoređeni u Budžet, za toliko bi bilo smanjeno budžetsko finansiranje istih. Eklatantan primjer ostvarenih vlastitih prihoda je Ministarstvo obrazovanja sa iznosom 29.759.706 KM.

2. Višak prihoda nad rashodima po konsolidiranom izvještaju iznosi 19.918.902 KM.

3. Kapitalni rashodi iznose 22.073.203 KM, a kapitalni primici iznose 8.523.467 KM.

 4. Konsolidovani bilansi pokazuju da su:

         - rashodi svih budžetskih korisnika



396.551.991 KM, 

         - prihodi






402.218.853 KM,

         - novčana sredstva





  23.536.821 KM,  
         - stalna sredstva





413.762.358 KM, 

         - kratkoročne obaveze i razgraničenja


  75.592.597 KM,

         - izvori stalnih sredstava




419.149.787 KM. 

4.3.4. Novčana sredstva

Finansijsko poslovanje Budžet Kantona Sarajevo obavlja preko tri računa otvorenih kod poslovnih banaka (Central profit banka, Raiffeisen banka i Union banka) i sa koncem izvještajnog perioda raspolagalo se sa 2.582.213 KM  što je pravilno prikazano u imovinskom bilansu.
4.3.5. Stalna sredstva

Imovinski bilans Kantona Sarajevo iskazuje stalna sredstva u iznosu od 19.709.890 KM. Navedeni iznos kompletan nalazi se u dugoročnim plasmanima, o čemu postoji analitički popis u sklopu ukupnog popisa obaveza i potraživanja u Budžetu, i iste su pravilno iskazane u izvještaju.
Plasmani su dati:

      1.   805.775 KM   Općini Bugojno u periodu koji prethodi našoj reviziji. Navedena pozajmica data 1997. godine  u iznosu od 1 milion KM, koji nije naplaćen u predviđenom roku. U revidiranoj godini Vlada Kantona Sarajevo je u pokušaju regulisanja predmetnog duga isti prolongirala do 31.12.2003. godine o čemu postoji dokumentacija. Druge mjere naplate nisu poduzimane. 
2. 9.327.472 KM su krediti dati demobilisanim borcima čija realizacija je urađena preko 6 komercijalnih banaka, a na osnovu prethodno usvojenih propisa, odnosno kriterija. Rizik naplate po ovim kreditima snosi svaka banka. U revidiranoj godini podijeljeno je novih kredita u iznosu od 440.000 KM, a naplaćeno 596.686 KM na ime glavnog duga. Ovi krediti se dijele još od 1997. godine boračkoj populaciji za različite namjene kao što su zapošljavanje i drugo.

3. 3.123.873  KM su krediti dati stanovništvu Kantona Sarajevo u ranijem periodu koji je prethodio reviziji kao podrška provođenju Sarajevskog sporazuma. Realizacija predmetnih kredita vršena je preko poslovnih banaka.Vlada Kantona u revidiranoj godini ukinula je pravo dodjele ovih kredite i nije bilo plasmana u 2001. godini.  

4. 6.452.770 KM su pozajmljivanja preduzećima odobrena u ranijim periodima koji prethode reviziji čija naplata otežano ide i sve što se naplatilo u 2001. godini su gotovo kompenzacije. Tokom revizije nismo imali priliku da se uvjerimo u poduzimanje drugih mjera za naplatu ovih potraživanja (utuženje i dr.), a obrazloženja su davana iz razloga što se mahom radi o firmama sa državnim karakterom vlasništva, nezavršenom privatizacijom i nemogućnošću pravnog regulisanja ovih obaveza. 

O svim dugoročnim plasmanima iscrpno je informisana Skupština Kantona. 

Uočili smo da se naplata potraživanja za date plasmane uglavnom vršila kompenzacijama, zbog procjene da se ista ne mogu naplatiti utuženjem. Skrećemo vam pažnju da su kompenzacije u principu visoko rizične transakcije zbog čega ih treba koristiti kao krajnje rješenje, a prije toga iskoristiti sve mogućnosti za naplatu.

5.  Obaveze

U finansijskim izvještajima sa 31.12.2001. godine iskazane su kratkoročne obaveze u iznosu od 32.498.330 KM. Za iskazane obaveze urađen je popis u skladu sa propisima. O strukturi i visini iskazanih obaveza informisana su zakonodavna i izvršna tijela. 

Međutim, mi smatramo bitnim istaknuti pojašnjenje tretmana ovih obaveza. Ove obaveze direktno će umanjiti raspoloživa sredstva 2002. godine, a ta činjenica nije dovoljno istaknuta u izvještaju o izvršenju budžeta, a ni predviđena kao odbitna stavka u Budžetu 2002. godine.

Pored kratkoročnih obaveza u izvještaju su iskazane i dugoročne obaveze u iznosu 3.692.345 KM koje se odnose na kreditna zaduženja iz Kuvajtskog fonda. Ovaj kreditni aranžman nastao je u periodu koji je prethodio reviziji a njegova realizacija je uslijedila u revidiranoj godini. Navedene obaveze su pravilno iskazane i pravilno evidentirane.
Mi Vam želimo skrenuti pažnju o neophodnosti uvažavanja prenesenih obaveza u postupku planiranja i izvršenja budžeta. 

5.1. Potencijalne obaveze

Tokom revizije došli smo u posjed informacije oko finansijskog zaduženja o kreditu od 19.4 mil.$ za toplane koji se vodi kod Investicijske banke čiji nosioc povrata još nije riješen i može biti potencijalna obaveza Kantona. O ovom je informisana Skupština Kantona. Pored toga utvrdili smo da je protiv Kantona Sarajevo ili njegovih korisnika pokrenut znatan broj tužbenih zahtijeva za naknadu štete, mjereno finansijski cca. 1 milion KM, iz čega će sasvim sigurno proizaći određena finansijska terećenja, a da o tome nema nikakvih informacija u smislu očekivane obaveze za koju je neophodno predviđati i rezervirati sredstva u Budžetu.  

Preporuka:
- Zbog značajnosti mogućeg finansijskog terećenja Budžeta Kantona Sarajevo neophodno je da pojačate pažnju nad mogućim obavezama, radi predviđanja koraka u rješavanju istih.  

6. Izvori sredstava

U finansijskim izvještajima izvori sredstava iskazani su kao minusna pozicija u iznosu od 12.754.931 KM kao posljedica nepokrivenih rashoda u tekućem periodu, odnosno kao iskazani deficit Budžeta revidirane godine. Finansijski izvještaji koji su prezentirani Skupštini Kantona izvještavaju o deficitu u iznosu od 5.457.138 KM. Razlika u izvještavanju prema Skupštini Kantona i finansijskih izvještaja nastala je zbog ne provođenja knjiženja vezanih za kreditna sredstva.    

7. Računovodstvo

Računovodstveni poslovi Kantona Sarajevo obavljaju se u Ministarstvu finansija u dva odjeljenja. Posebno se vodi knjigovodstvo izvršenja Budžeta i o tome postoje finansijski izvještaji, a posebno odjeljenje za računovodstvo Organa Uprave. O računovodstvu Organa Uprave govorićemo u zasebnom dijelu, a ovdje ćemo tretirati samo računovodstvo izvršenja Budžeta.

Revizijom je utvrđeno da knjigovodstvene evidencije u potpunosti osiguravaju potreban nivo informacija o stanju potraživanja, obaveza, prihoda i rashoda.

Odgovorna osoba u računovodstvu raspolaže sa stručnim znanjem i može odgovoriti na sve zahtijeve struke.

Finansijske transakcije i knjigovodstvene evidencije se obavljaju na osnovu određenog seta dokumentacije po uhodanom kriteriju, međutim knjigovodstvo nema donesena pravila kojima bi se utvrdilo šta je sve neophodno za unos transakcija u računovodstvo.

Softver je jedinstven za sve korisnike Budžeta čije računovodstvo vodi ovo odjeljenje, odgovorna osoba u računovodstvu raspolaže pasvordom, a ne postoje podaci o dodatnoj zaštiti, back-up.

Međutim, moramo istaknuti da smatramo značajnim da se uredi sistem računovodstava putem internih pravila koji će urediti kako se iniciraju transakcije u poslovnim operacijama, značajne računovodstvene evidencije, prateće dokumente, računovodstveni proces i proces finansijskog izvještavanja od iniciranja značajnih transakcija i događaja do njihovog uvrštavanja u finansijske izvještaje. 

8. Ministarstvo pravde i uprave

8.1. Opći podaci

Ministarstvo pravde i uprave ima svoju djelatnost izvršava kroz :

1.   Sektor za propise koji vrši poslove oko izrade propisa iz oblasti uprave i pravosuđa

2. Sektor za pravosuđe i izvršenje kaznenih sankcija koji vrši nadzor nad sprovođenjem sankcija

3.   Sektor za upravu koji vrši upis u registar udruženja građana u registar fondacija, zaklada, rješava po zahtjevu za polaganje stručnog upravnog ispita, daje mišljenje na Pravilnik o unutarnjem ustrojstvu.

Za funkcionisanje djelatnosti sredstva se planiraju i obezbjeđuju iz Budžeta Kantona Sarajevo, s tim da se u sklopu ovog Ministarstva kao nadležnog obezbjeđuju sredstva za pravosudne institucije Kantona Sarajevo.

Rekapitulacija planiranih i utrošenih sredstava za 2001. godinu je slijedeća:

	Troškovi Ministarstva
	Planirano
	Ostvareno
	Indeks

	a) trošak organa uprave
	1.844.000
	1.390.319
	75,40

	b) tekući grantovi-transferi
	-
	-
	-

	c) kapitalni izdaci
	50.000
	40.000
	80,00

	U K U P N O
	1.894.000
	1.430.319
	75,52


Iz Budžeta Kantona sredstva se doznačavaju nižim potrošačkim jedinicama:

	Trošk. pravosudnih institucija
	Planirano
	Ostvareno
	Indeks

	- sudovi kantona Sarajevo
	16.563.000
	16.562.989
	100,00

	- tužilaštva kantona
	3.531.000
	3.531.151
	100,00

	- kantonalno pravobranilaštvo
	261.000
	260.991
	100,00

	- sudovi za prekršaje
	2.956.000
	2.955.987
	100,00

	UKUPNO 
	23.311.000
	23.311.118
	100,00


	UKUPNO  MINSTARSTVO
	25.205.000
	24.741.437
	98,16


Prezentirani podaci govore da je Ministarstvo poštovalo Odluku o maksimalno dozvoljenim trošenjima predviđenim i usvojenim od Skupštine Kantona.

U ovom dijelu izvještaja obrazložit ćemo doznake iz Budžeta nižim potrošačkim jedinicama i kapitalne izdatke, a troškove administracije u izvještaju Organa Uprave.

8.2. Nalazi i preporuke

8.2.1. Zakonska usaglašenost poslovanja

- Nedosljedna primjena Zakona o porezu na plaće u dijelu koji se odnosi na obračunatu i plaćenu visinu poreza na naknade članovima komisija.

8.2.2.  Trošak Organa Uprave

Provedenom revizijom poslovanja i usklađenosti sa zakonskim propisima utrošenih sredstava nije uočena neusaglašenost sa zakonskim propisima, osim u dijelu koji se odnosi na obračun poreza na isplaćene naknade članovima komisije formirane od strane ovog Ministarstva.

Prema Zakonu o porezu na plaće za ove isplate predviđen je porez od 50% na neto osnovicu a obračunat je i plaćen od 30%.

Preporuka menadžmentu:

- U skladu sa zakonom obračunavati pripadajući porez na dodatna primanja.

8.2.3. Doznake nižim potrošačkim jedinicama

Planirana sredstva na ime plaća i materijalnih troškova u 2001. godini iznosila su 23.311.000 KM, a utrošeno 23.311.118 KM, odnosno 100% planiranih sredstava. Sredstva za ove namjene direktno su prenošena iz Budžeta na pravosudne institucije koje imaju posebne račune i iskazuju zasebne finansijske izvještaje. Predmet revizije nisu bile niže potrošačke jedinice, tako da utrošak prenesenih sredstava kod krajnjeg korisnika nismo revidirali. Revizijom potvrđujemo da su sredstva prenešena u navedenom iznosu ovim institucijama, ali namjensku upotrebu ne možemo potvrditi. Namjensku upotrebu sredstava kod pravosuđa Kantona Sarajevo u revidiranoj godini vršila je nadzorna služba Ministarstva finansija poslije čega je Budžet istih smanjen za 2,9 miliona KM.

8.2.4. Kapitalni izdaci
Za 2001. godinu planirana su sredstva iz Budžeta Kantona na ime kapitalnih ulaganja u iznosu od 50.000 KM. U istom periodu utrošeno je 40.000 KM odnosno 80% u odnosu na plan.  

Ova sredstva Zaključkom Vlade Kantona doznačena su sa Budžeta Kantona na račun sudova i utrošena su za nabavku i ugradnju klima uređaja u pisarnicama Kantonalnog suda u Sarajevu i Općinskog suda II u Sarajevu. Postupak oko tendera i odabira najpovoljnijeg ponuđača vodio se u sudovima.

9. Ministarstvo za boračka pitanja

9.1. Opći podaci

U skladu sa Zakonom o ministarstvima kantona Sarajevo, Ministarstvo za boračka pitanja vrši upravne, stručne i druge poslove utvrđene zakonom koji se odnosi na nadležnosti Kantona u oblasti zaštite boraca, pripadnika vojske Federacije i boraca drugih oslobodilačkih ratova i učesnika oslobodilačkih pokreta, ratnih i mirnodopskih vojnih invalida i članova poginulih, nestalih i umrlih boraca, kao i umrlih ratnih i mirnodopskih vojnih invalida, na području Kantona.

Unutrašnja organizacija i način rada Ministarstva su regulisani Pravilnikom o unutrašnjoj organizaciji ministarstva za boračka pitanja, na koji je Vlada Kantona aktom br.06/01-05-1426/01 od 13.09.2001. godine dala saglasnost.

9.2. Nalazi i preporuke 

9.2.1. Usklađenost sa zakonskim propisima

U toku revizije finansijskih izvješataja za 2001. godinu utvrdilo se da Ministrstvo za boračka pitanja nije postupilo u skladu sa važećim zakonskim propisima u sljedećim slučajevima:

1. Prilikom nabavke građevinskog materijala i izbora građevinskih usluga za rješavanje stambenih pitanja za demobilisane borce, ratne vojne invalide i porodice šehida i poginulih boraca ministarstvo je postupilo suprotno odredbama člana 37. i 38. Uredbe o postupku nabavke roba, usluga i ustupanju radova (Sl. novine F BiH broj 31/98).

9.2.3.  Menadžment i sistem internih kontrola
Kontrola materijalno finansijskog poslovanja se vrši preko budžetske inspekcije kantona. Za 2001. godinu navedene kontrole u ovom Ministarstvu nije bilo.

9.2.4. Izvršenje budžeta

9.2.4.1. Rashodi

	R.

br.
	Opis
	2001. godina
	Odstupanje

(4-3)
	Index

(4:3x100)

	
	
	Planirano
	Izvršeno
	
	

	1
	2
	3
	4
	5
	6

	  1.
	Troškovi organa uprave
	269.000.
	268.986.
	-14.
	100,00

	  2.
	Tekući grantovi
	4.975.000.
	5.001.407.
	+26.407.
	100,53

	  3.
	Doznake za kapitalne izdat.
	2.820.000.
	2.792.542.
	-27.458.
	99,03

	  4.
	Fond Kantona za odr.šeh.g.
	194.000.
	193.989.
	-11.
	99,99

	
	Ukupno (1-4)
	8.258.000.
	8.256.924.
	-1.076.
	99,93


Ukupno ostvareni rashodi ministarstva iznose 8.256.924,00 KM i isti se kreću u okviru planiranih veličina.

Troškovi Organa Uprave se odnose na izdatke za bruto plaće i naknade, putne troškove, izdatke za energiju, izdatke za komunalne usluge, materijal, izdatke za usluge prijevoza i goriva, unajmljivanje imovine i opreme, izdatke za tekuće održavanje, bankarske usluge i ugovorene usluge.

Tekući grantovi iznose 5.001.407,44 KM i isti su u odnosu na plan veći za 0,53%, što je zanemarljivo. 

Struktura navedenih troškova je sljedeća:

	Vrsta izdatka
	2001. godina

	
	Planirano
	Izvršeno

	Sredstva za osnovno obezbjeđenje učesnika NOR-a
	277.000,00
	242.050,85

	Jednokratne pomoći za nosioce ratnih priznanja
	450.000,00
	412.481,26

	Grantovi pojedincima
	2.000.000,00
	2.148.809,03

	Sredstva za dženaze-sahrane i ekshumacije
	-
	128.254,41

	Sredstva za stipendije djece pog. Boraca i RVI
	277.000,00
	151.900,00

	Poklon paketići djeci šehida
	75.000,00
	74.656,89

	Sredstva za prevoz RVI i članova šehitskih porodica
	1.846.000,00
	1.826.917,00

	Sredstva za ocjenu stepena invalidnosti
	50.000,00
	16.338,00

	Ukupno
	4.975.000,00
	5.001.407,44


Iz prethodne tabele je vidljivo da je na pojedinim kategorijama izdataka došlo do preraspodjele, što znači da se Ministarstvo prilikom izvršenja budžeta na pojedinim pozicijama izdataka nije pridržavalo planiranih veličina.

Jednokratne novčane pomoći su isplaćene su u iznosu od 412.481,26 KM na osnovu Pravilnika o dodjeli jednokratne novčane nagrade nosiocima najvećih ratnih priznanja donesenog 25.10.2000. godine od strane Ministra za boračka pitanja. U navedenom iznosu su i izdaci za reprezaentaciju (zakuske prilikom dodjele priznanja) u iznosu od 32.481,26 KM. 

Grantovi pojedincima se odnose na isplate pomoći pojedincima po pitanju nabavke građevinskog materijala, adaptacije stambenog prostora, pomoći za rad boračkih udruđženja, novčane pomoći za liječenje i plaćanje kamata po boračkim kreditima. Prema izjavi odgovornih navedene isplate su vršene na osnovu pojedinaćnih zahtijeva, zatim prijedloga općinskih BIZ-ova i boračkih udruženja. Kriteriji za dodjelu donacija donešeni od strane ministra u februaru 2001. godine nisu primjenjivani, jer po osnovu istih se trebala sačiniti bodovna lista po kojoj bi se utvrdili prioriteti za davanje navedenih isplata. Rješenjem broj 06/01-14-172/01 od 22.02.2001. godine izdatim od strane ministra za boračka pitanja formirana je komisija za odabir ponude građevinskog materijala i usluga. Tačkom 2. navedenog riješenja je regulisano da komisija ima zadatak da razmotri sve prispjele ponude i da izvrši odabir najpovoljnijeg ponuđača za građevinski materijal i usluge. Revizorskom timu nije prezentiran izvještaj o radu navedene komisije o prispjelim zahtjevima, rangiranju prispjelih zahtjeva i rješavanju istih. Predmeti za rješavanje navedenih zahtjeva su nepotpuni, bez izvršenog uviđaja o stepenu oštećenja stambenog objekta tražioca navedene pomoćia.

Ne postoji transparentnost u rješavanju navedenih zahtjeva i navedene komisije su formirane samo da se zadovolji forma.

Ovdje nije tačno utvrđena nadležnost ovog ministarstva, jer dio ovih zahtjeva rješava Ministarstvo za socijalnu politiku i Ministarstvo za stambena pitanja. Nisu utvrđeni kriteriji i pisane procedure, a nisu ni raspisivani javni oglasi ko može podnijeti zahtjev za dodjelu pomoći – grant pojedincima, tako da se opravdano može postaviti pitanje ekonomske opravdanosti formiranja velikog broja boračkih udruženja, (na nivou Kantona Sarajevo je formirano devet boračkih udruženja) i preklapanje nadležnosti općinskih BIZ-ova i Kantonalnog ministarstva za boračka pitanja.

Sredstva za stipendiranje djece poginulih boraca i RVI su isplaćena na osnovu kriterija donešenih od strane komisije za stipendiranje djece šehida i poginulih boraca i RVI. Stipendije su dodjeljene poslije raspisanog konkursa i provedene kompletne zakonske procedure.

Poklon paketići djeci šehida su planirani u posebnom dijelu izmjena i dopuna budžeta Kantona Sarajevo za 2001. godinu.

Sredstva za povlašteni prevoz RVI i članova šehitskih porodica se isplaćuju na osnovu ugovora o korištenju javnog gradskog prevoza skolopljenim između Ministarstva za boračka pitanja i JKP «Gras» Sarajevo.

Preporuka:
· Da se tačno utvrde nadležnosti ministarstva za boračka pitanja, jer postoji sumnja da se nadležnosti pojedinih ministarstava u Kantonu Sarajevo preklapaju. 

· Da se obezbjedi transparentnost u radu Ministarstva po pitanju rješavanja zahtjeva boračke populacije,

· Da se nabavka materijala i vršenje usluga za rješavnje stambenih potreba boračke populacije vrši u skladu sa Uredbom o nabavci roba, vršenju usluga i ustupanju radova.

Doznake za kapitalne izdatke iznose 2.792.542,00 KM i struktura istih je sljedeća:

	Vrsta izdatka
	2001. godina

	
	Planirano
	Izvršeno

	Sredstva za šehidska groblja
	2.000.000,00
	1.950.000,00

	Memorijalni kompleks Kovači
	200.000,00
	200.000,00

	Sredstva za postav. ploča sa imenima pog. boraca
	-
	28.856,05

	Stanovi za RVI paraplegičare
	496.500,00
	496.205,80

	Stanovi za RVI slijepe
	73.500,00
	73.487,40

	Nabavka kompjuterske i prateće opreme
	50.000,00
	43.992,78

	Ukupno
	2.820.000,00
	2.792.542.03


Sredstva za šehidska groblja su planirana u budžetu Kantona i realizovana su preko Fonda za zaštitu i održavanje grobalja šehida i poginulih boraca. Fond je formirn Odlukom Skupštine Kantona broj 01-023-126/97 od 24.07.1997. godine i nadzor nad zakonitošću rada istog vrši Ministarstvo za boračka pitanja Kantona Sarajevo. Sredstva za finansiranje poslova Fonda obezbjeđuju se iz budžeta Kantona Sarajevo, donatorskih priloga pravnih i fizičkih lica iz zemlje i inistranstva i ostalih sredstava i Fond ima svojstvo pravnog lica. Izvještaj o radu Fonda za 2001. godinu je usvojen na Vladi Kantona Zaključkom broj 02-05-8822-13/02 od 30.04.2002. godine. Skupština Kantona je isti izvještaj usvojila aktom broj 01-05-10181/02 od 25.06.2002. godine.

Sredstva za memorijalni kompleks Kovači su takođe realizovana preko Fonda.

Rad fonda nije revidiran.

Sredstva za kupovinu stanova RVI-paraplegičara iznose 496.205, 80 KM. 196.205,80 KM se odnosi na otplatu mjesečnih rata po Ugovoru iz 1999. godine sklopljenim sa Fondom Kantona Sarajevo za izgradnju stanova za članove porodica šehida i poginulih boraca, ratnih vojnih invalida, demobilisanih boraca i prognanih osoba.

300.000,00 KM su uplaćena sredstva na osnovu Ugovora o udruživanju sredstava za finasiranje stambenog objekta na osnovu Zaključka vlade Kantona Sarajevo broj: 02-05-542/2001 od 31.05.2001. godine. Navedena sredstva su planirana i raspoređena u Izmjenama i dopunama budžeta Kantona Sarajevo za 2001. godinu od 04.10.2001. godine u njegovom posebnom dijelu iz primljenih otplata ostalih domaćih pozajmljivanja. Prema Ugovoru krajnji korisnici stambenog objekta su invalidi paraplegičari.

Preporuka:

· Obezbjediti kontinuiran nadzor nad radom Fonda za zaštitu i održavanje grobalja šehida i poginulih boraca,

· Smanjiti administraciju na razini federalno ministarstvo kanton i općinski BIZ-ovi za boračko-invalidsku zaštitu. 

10. Ministarstvo prometa i komunikacija

10.1. Opći podaci

Pokriva poslove iz oblasti prometa i komunikacija, upravne i stručne koji se nalaze u nadležnosti Kantona.

U sastavu Ministarstva je Direkcija za puteve, Upravna ustanova sa svojstvom pravnog lica u čijoj nadležnosti je izgradnja, rekonstrukcija, održavanje, zaštita i upravljanje putevima za šta je i trošeno najviše sredstava predviđenih ovom budžetskom potrošaču.

Za funkcionisanje djelatnosti Ministarstva sredstva se planiraju i obezbjeđuju Budžetom Kantona Sarajevo, s tim što Direkcija za puteve ima i vlastite prihode koji nisu raspoređeni u budžet, ali o istima postoje evidencije i sastavljaju se izvještaji.  

Procedure rada Ministarstva ne postoje u pisanom obliku, ali su nam odgovorni objasnili da iniciranje svih neophodnih poslova oko poslovnih događaja sa finansijskim i drugim ishodom provodi Ministarstvo sa svojim uposlenim i dostavlja u pisanom obliku materijal Vladi Kantona koja donosi Zaključak o tome. 

10.2. Nalazi i preporuke

10.2.1. Zakonska usaglašenost poslovanja

- U postupku odabira najpovoljnijih ponuđača Ministarstvo nije u potpunosti postupilo u skladu sa odredbama Uredbe o postupku nabavke robe, usluga i ustupanja radova.

- U svom poslovanju Ministarstvo nije dosljedno provodilo Zakon o Budžetu/proračunu F BiH, pa tako nisu raspoređeni vlastiti prihodi u budžet, iako je članom 8. citiranog Zakona to izričito naloženo.

Predviđena i utrošena sredstva iz budžeta Kantona Sarajevo za 2001. godinu za ovo Ministarstvo su:

	Ministarstvo prometa i komunikacija -kao cjelina
	Budžet 2001. godina
	Indeks

%

	
	Planirano
	Ostvareno
	

	UKUPNO
	14.978.000,00
	11.276.712,00
	75,29

	U čemu za: 

A. Troškove Organa Uprave
	
400.000,00
	375.996,00
	94,00

	B. Tekući grantovi-Transferi 
	900.000,00
	500.000,00
	55,56

	C. Kapitalni grantovi
	13.678.000,00
	10.400.716,00
	76,04


Planiranje i trošenje sredstava razvrstano je u tri namjene od kojih  troškovi Organa Uprave ili administracije se evidentiraju i prate u Ministarstvu finansija-Organu Uprave, dok tekući transferi i kapitalni izdaci se iskazuju u računovodstvu Budžeta.

U ovom dijelu tretiraju se samo kapitalni izdaci i tekući transferi i to na način kako su predviđeni i kako utrošeni.

10.2.2. Značajnosti kod trošenja budžetskih sredstava

A. Tekući transferi

Planirani iznos od 900.000,00 KM u cjelokupnom iznosu predviđen je za JKP «Gras» Sarajevo. Revizijom je utvrđeno da je izvršen prenos sredstava sa budžeta ovom korisniku u iznosu od 500.000,00 KM. Namjenu ovog transfera u prezentiranoj dokumentaciji nismo mogli utvrditi, ali smo dobili objašnjenje od odgovornih u ministarstvu da se transfer daje kao djelimična kompenzacija za neekonomske cijene prevoza JKP «Gras» Sarajevo, koje opet ograničava Kanton kao osnivač istog. Inače kao subvencija za neekonomske cijene prevoza iz budžeta kantona Sarajevo JKP «Gras» troši se cca 10 miliona KM, ali putem drugih ministarstava kroz različite namjene kao subvencioniranje prevoza penzionera, boračkih populacija, učenika i dr.

Sagledavajući kompletan problem sa aspekta korištenja budžetskih sredstava, odgovornosti Kantona Sarajevo kao osnivača, kao i nesinhroniziranih zakonskih propisa u ovoj oblasti i još nedovoljno definisanog postupka privatizacije:

Mi predlažemo da se izradi poseban projekt za subvencioniranje prevoza JKP «Gras» da se o istom raspravi na Skupštini Kantona Sarajevo i utvrde kriteriji i visina ovih grantova iskazujući ih na jednom mjestu, a sve sa ciljem jasnijeg praćenja trošenja javnog novca.

B. Kapitalni izdaci

Za ovu namjenu Ministarstvo je potrošilo 10.400.716,00 KM ili 76,04% od planiranih za programe i namjene utvrđene programom rada i Budžetom Kantona za 2001. godinu, a oni su:

	NAZIV PROGRAMA
	Po planiranom u Budžetu
	Utrošeno sa 31.12.2001. god.

	I Nabavka zemljišta-Ukupno
	1.030.000,00
	507.409,00

	U čemu za:

· Zapadni prilaz

· Pješački prijelaz Otes

· XI Transverzala

· A Transverzala

· Dobroševići Reljevo

· Ilidžanska cesta-Butmirska-Kasindolska
	340.000,00

40.000,00

200.000,00

20.000,00

30.000,00

400.000,00
	25.000,00

25.000,00

200.000,00

17.496,00

30.000,00

209.913,00

	II Nabavka građevina-Izgradanja
	2.819.000,00
	1.483.916,00

	U čemu za :

· Zapadni prilaz

· Pješački prijelaz Otes

· Ilidžanska cesta-Butmirska-Kasindolska(Općina Ilidža)

· Donji Čevljanovići-Gajevi(Ilijaš)

· Otvaranje novih parkirališta 
	2.011.000,00

250.000,00

100.000,00

438.000,00

20.000,00
	1.120.840,00

-

-

363.076,00

-

	III Rekonstrukcija
	1.471.000,00
	269.586,00

	U čemu za:

-     Semaforizaciju

-     Revitalizacija vertikalne signalizacije

-     Investicije u infrastrukt. i vozni park JKP «Gras»

-     Projekti za lakše kretanje invalida
	180.000,00

40.000,00

1.200.000,00

51.000,00
	199.487,00

22.160,00

-

47.939,00

	IV Investiciono održavanje
	8.260.000,00
	8.139.805,00

	U čemu za:

· Održavanje semafora i utrošak struje

· Održavanje vertikalne signalizacije

· Održavanje horizontalne signalizacije 

· Zimska služba 

· Ljetno održavanje puteva i objekata

· Troškovi nadzora

· Godišnji troškovi pristupa Bihnetu

· Podrška akcijama u oblasti saobraćaja

· Održavanje opreme i softvera
	350.000,00

150.000,00

200.000,00

4.300.000,00

3.100.000,00

100.000,00

40.000,00

10.000,00

10.000,00
	344.880,00

152.066,00

180.310,00

4.286.933,00

3.038.666,00

98.343,00

31.107,00

7.000,00

500,00

	V Nabavka opreme
	20.000,00
	-

	U čemu za:

· Nabavku hardvera i softvera, literatura 

· Oprema i troškovi WAN mreže
	10.000,00

10.000,00
	-

-

	SVEUKUPNO I+II+III+IV+V
	13.600.000,00
	10.400.716,00


Uporedna analiza planiranih programa i njihova realizacija govori da isti nisu realizirani onako kako je to planirano prije svega zbog nedostatnosti sredstava u budžetu.

Značajnim smatramo istaći stvorene, a neizmirene obaveze u iznosu od 2.131.477,00 KM čije izmirenje će pasti na teret budžeta slijedeće godine o čemu je bilo neophodno ukazati kao bitnu činjenicu koja će umanjiti raspoređeni novac narednog perioda.

U obavljanju ovih poslova Ministarstvo je stupalo u poslovne kontakte sa gotovo 50 partnera kojima je prenesen novac iz budžeta ili je stvorena obaveza da se isti prenese.

Glavni partneri sa kojima je poslovalo Ministarstvo i kojima su prenesena sredstva ili su stvorene obaveze sa: 

                          1. JKP RAD Sarajevo sa opsegom posla od            5.055.486,00 KM

                          2. ŽGP Sarajevo                                                          943.712,00 KM

                          3. RRS Gradnja Sarajevo                                            513.967,00 KM

                          4. JKP GRAS Sarajevo                                               500.000,00 KM

                          5. D.D. STEP Sarajevo                                                401.040,00 KM

                          6. GRAKOP Kiseljak                                                  333.010,00 KM

                          7. ORMAN Kiseljak                                                   332.688,00 KM

                          8. Hidrogradnja Sarajevo                                            287.182,00 KM

                          9. Zavod za izgradnju grada-uređenje zemljišta         275.462,00 KM

                        10. Asfalt gradanja Visoko                                            257.845,00 KM

                        11. Habenex  D.o.o. Ilidža                                             236.451,00 KM

                        12. Bosna putevi Sarajevo                                             206.661,00 KM

Preko navedenih partnera utrošeno je gotovo 84% ukupnih kapitalnih izdataka.

Revizijom poštivanja propisa u postupku odabira najpovoljnijeg ponuđača mogli bi zaključiti da dosljedno nije ispoštovana ova Uredba uz slijedeća obrazloženja:

1. Kod JKP «RAD» Sarajevo čiji opseg posla čini gotovo 50% ukupnih aktivnosti mjereno finansijskim pokazateljima koji je radio na ljetnom i zimskom održavanju i koji je izabran na tenderu, ali mu je istovremeno plaćeno više nego drugim za iste poslove uz znanje i suglasnost Vlade. Razlog prihvatanja ovakvog načina rada je što su predmetni poslovi po propisima (Zakonom o komunalnoj čistoći) dati u nadležnost ovom preduzeću i što je istom osnivač Kanton Sarajevo iz čega proizilaze određene obaveze. Ovakav način rada odstupa od zakonskih propisa odabira najpovoljnijeg ponuđača, a može pokrivati nerad i unutarnje rezerve, te:

Mi predlažemo i mislimo da bi ovakve specifične primjere bilo uputnije rješavati putem «tekućih grantova» koji trebaju imati opravdanu namjenu naslonjenu na propise iz ove oblasti i obaveza osnivača uz poštivanje propisane procedure planiranja i izvršenja budžeta. 

2. Kod Unis Kanja Ilidža sa finansijskim opsegom posla u iznosu od 139.409,00 KM koji dobavljač nije odabran putem tendera nego je posao zaključen ugovorom iz 2000. godine (03.10.00.) iz razloga ranijih poslovnih odnosa Kantona i pravnog subjekta Unis Lasta koji je dobio kredit od 1,0 milion maraka i čija naplata je ugovorena tripatitnim dogovorom navedenih subjekata.

Razlog ovog aranžmana možemo razumjeti, ali neusklađenost sa propisima o odabiru najpovoljnijeg ponuđača moramo istaknuti.

3. Kod finansijskih transakcija vezanih za izgradnju «Zapadnog prilaza gradu» u kom poslu su učestvovali «Hidrogradnja» Sarajevo, «GP Put Sarajevo», «Bosnaputevi» Sarajevo i «ŽGP» Sarajevo koji nisu izabrani putem tendera, jer je ovaj projekt otpočeo prije stupanja na snagu Uredbe o transparentnom odabiru ponuđača, ali ima finansijskih transakcija iz tog osnova u revidiranoj godini. Iste su nužna ulaganja zbog zaštite cjelokupnog projekta u koji je uloženo u prethodnom periodu cca. 37 miliona KM 

Ministarstvo je pokrenulo postupak prema nekim izvođačima radova zbog propusta u izvođenju poslova. Uključeni su organi za zaštitu interesa Kantona kao i istražni organi, čime se i završava bilo kakva preporuka od strane Ureda za reviziju.  

11. Ministarstvo prostornog uređenja i zaštite okoliša

11.1. Opći podaci

Vrši upravne i druge stručne poslove utvrđene Zakonom koji se odnose na nadležnost Kantona u oblasti prostornog uređenja, zašite okoliša ( voda, vazduh, tlo). U sastavu Ministarstva je Uprava za geodetske i imovinsko pravne poslove, čiji domen su geodetski i imovinsko pravni poslovi iz nadležnosti Kantona.

Za funkcionisanje djelatnosti Ministarstva sredstva se u cjelini planiraju i obezbjeđuju budžetom Kantona Sarajevo. Visina planiranih i utrošenih sredstava u revidiranoj godini je prikazana u slijedećoj tabeli:

	Ministarstvo prostornog uređenja i zaštita okoliša
	Planirano
	Ostvareno
	Indeks

	UKUPNO
	29.766.000
	30.569.919
	102,70

	Ministarstvo prostornog uređenja i zaštita okoliša
	29.766.000
	30.492.928
	102,45

	U čemu:
	
	
	

	A Troškovi Organa Uprave
	1.103.000
	1.020.266
	92,50

	B. Tekući grantovi
	18.800.000
	18.271.078
	97,19

	C. Doznake za kapitalne izdatke
	9.863.000
	11.201.584
	113,58

	Uprava za geodetske imovinsko pravne poslove
	77.000
	76.991
	99,99

	A. Troškovi organa uprave
	77.000
	76.991
	99,99


Pregled ukupnih trošenja ovog Ministarstva razlikuju se u odnosu na podatke urađene u izvještaju o izvršenju budžeta i provedene revizje zbog toga što Kuvajtski kredit u dijelu koji se odnosi na ovo Ministarstvo u iznosu 2.677.000 nije uvršten u planirane programe kod usvajanja budžeta. To ne smatramo značajnim jer je Skupština informirana na koga su raspoređena sredstva, prilikom usvajanja rebalansa, ali navodimo samo kao razlog naših podataka i onih objavljenih. 

U ovom dijelu izvještaja tretiraće se tekući i kapitalni izdaci, a troškovi Organa Uprave u izvještaju za Organ Uprave.

11.2. Nalazi i preporuke

11.2.1. Zakonska usaglašenost poslovanja

Zakonsku usaglašenost finansijskih transakcija kod ovog Ministarstva nismo u mogućnosti procijeniti iz razloga što su se finansijske transakcije odvijale u najvećem obimu preko Upravnih ustanova ili Javnih komunalnih preduzeća koje je osnovao Kanton i utvrdio njihov djelokrug posla. Isto tako Skupština Kantona osnovala je ovo Ministarstvo što će reći da imaju isto zakonodavno tijelo. Sa sigurnošću možemo reći da se poslovi i aktivnosti istih prepliću i da za to smatramo ovo područje pravno neuređeno što je i razlog nemogućnosti procjene usklađenosti poslovanja.

11.2.2. Značajnosti kod trošenja budžetskih sredstava

A. Tekući transferi

Za tekuće transfere Ministarstvo je potrošilo 18.271.078 KM što je 97,19 % od planiranih sredstava. Ova ulaganja se odnose uglavnom na finansiranje komunalnih funkcija, koja sredstva su uglavnom direktno transferirana krajnjim korisnicima.

Prihvaćeni i finansirani tekući transferi su:

	NAZIV PROGRAMA
	Planirano 
	Izvršeno 

	I Tekući grant nižim nivoima vlasti
	100.000
	30.000

	Dato općini Trnovo za:

1.Troškovi obavljanja funkc. kom. hidrotehnike

2.Troškovi obavlj. funkc. kom. higijene
	                  70.000

30.000
	-

30.000

	II Tekući grant neprofitnim organizacijama
	1.039.000
	414.885

	1.Za izrada prostorno planske dokumentacije

1.1.Prostorni plan Kantona Sarajevo

1.2.Izmj.i dopune UP Grada Sarajeva za urbano područje Sarajevo

1.3.Izmj. i dopune. UP Grada Sarajeva za urb. podr. Ilijaš

1.4.ZOI 2010-prostorni aspekt

1.5.Urbanistički projekti centr. grad. jezgra
	120.000

80.000

45.000

75.000

45.000
	-

-

-

-

-

	2.Ostali (mali) programi

2.1.Troškovi dekoracije

2.2.Troškovi ekshumacije

2.3.Tr.angaž.nauč.i str insti.u impl. posl. i zadataka  (privatizacija KJKP, zakon o kom. djel)

2.4.Ostali progr. koji se nisu mogli predvidjeti tokom izrade Budžeta
	120.000

150.000

100.000

154.000
	99.000

59.400

-

180.495

	3.Tekući grant za zaštitu okoline
	150.000
	75.990.

	III Tekući grant- subvencije javnim preduz.
	17.661.000
	17.826.193

	1.Finans. funkcija zajedničke komun. potrošnje
	8.284.000
	8.449.193

	Za održavanje zelenih površina

1.1.KJKP «Park» Sarajevo

1.2.JKP «Komunalac» Hadžići
	1.133.000

180.000
	1.133.000

180.000

	Održavanje komunalne higijene
	3.795.000
	3.783.000

	Održavanje aktivnih grobalja
	1.165.000
	1.165.000

	Javna rasvjeta 

-Utrošak električne energije
	2.011.000
	2.188.193

	2.Finansiranje funkcija individualne kom. potroš.
	8.708.000
	8.708.000

	Za komunalnu hidrotehniku

2.1.KJKP «Vodovod i kanalizacija»

2.2.JKP «Komunalac» Hadžići

2.3.JKP «Vodostan» Ilijaš
	7.976.000

328.000

404.000
	7.976.000

328.000

404.000

	3.Finansiranje službe komunalnih redara
	669.000
	669.000

	 Sredstva data

3.1.KJKP »Rad»Sarajevo

3.2.KJKP «Park» Sarajevo
	459.000

210.000
	459.000

210.000

	UKUPNO
	18.800.000
	18.271.078


Prezentirani podaci pokazuju da je Ministarstvo u angažiranju sredstava za tekuće grantove poštivalo maksimalno dozvoljenu granicu dopuštenu od strane Skupštine Kantona, ali način predviđanja tekućih grantova i trošenja sredstava za njih prema provedenoj reviziji nije dovoljno jasan, tako da mi nismo imali dovoljno elemenata za procjenu pravilnosti utrošenog novca.

Kao prvo mi se nismo mogli uvjeriti u osnov predviđenih tekućih grantova pod čim podrazumjevamo prihvaćenu obavezu po osnovu zakona, propisa ili nekog drugog akta kojim se prihvaća i određuje finansiranje tekućih grantova iz budžeta Kantona.

To znači da ovo Ministarstvo ne raspolaže internim procedurama u kojima bi bili pojašnjeni tekući grantovi, odnosno šta isti obuhvataju i  pod kojim uvjetima se inicira transfer novca.

Odgovornost za trošenje sredstava, odnosno pravilnost trošenja treba biti jasno utvrđena internim procedurama.

Naši spisi pokazuju da je vršen prenos sredstava na inicijativu Ministarstva na pojedine korisnike, što je potvrđivano na Vladi i ta dokumentacija je osnov za transfer sredstava. Korisnicima sredstava nalagano je da su dužni poštivati Uredbu o transparentnom odabiru ponuđača, a da li je to tako bilo mi nismo imali dovoljno dokaza.

Primjer takvih trošenja su prenosi sredstava :

· JKP Vodovod i kanalizacija Sarajevo                7.976.000 KM

· JKP Rad Sarajevo                                               3.783.000 KM

· Elektrodistribucija Sarajevo                               2.188.193 KM

· JKP Pokop Sarajevo                                           1.165.000 KM

· KJKP Park Sarajevo                                           1.133.000 KM

Za sve navedene transakcije mi nismo mogli potvrditi osnov po kojem se vrši prenos sredstava, osim u dijelu koji se odnosi na prihvaćenu visinu tekućeg transfera u proceduri donošenja i usvajanja budžeta. Posebno ističemo finansiranje komunalne djelatnosti koju teško možemo dovesti u djelokrug poslovanja ovog Ministarstva, jer to nije jasno definisano Zakonom o ministarstvima koje ove poslove posebno ne navodi.

Preporuka:

- Zbog svega uočenog u reviziji, predlažemo da se u narednom periodu znatno ojača kontrola nad trošenjem javnog novca u smislu da Ministarstvo prilikom procedure donošenja budžeta treba jasno naznačiti iz čega proizilazi obaveza finansiranja pojedinih namjena obuhvaćeni  tekućim transferima i kako će se isti realizirati.

B.   Kapitalni izdaci 

Za ovu namjenu Ministarstvo je potrošilo 11.201.584 KM ili 113,58 od planiranih sredstava za navedene programe:

	NAZIV PROGRAMA
	Planirano
	Izvršeno

	I  Nabavka zemljišta
	1.000.000
	619.000

	U čemu za:

1. Obez. novih grobnih površ. na groblju Vlakovo
	1.000.000
	619.000

	II Nabavka građevina 
	2.043.000
	1.437.750

	U čemu za:

1.Za sanac. klizišta na pod. Kant. Sarajevo:
	943.000
	517.750

	2. Za realizaciju programa zaštite kulturno historijskog i prirodnog nasljeđa:
	450.000
	370.000

	3. Za Gazi Husrev Begovu biblioteku
	500.000
	500.000

	4. Za izgradnju fontane-grad Rim
	150.000
	50.000

	III  Rekonstrukcija i investiciono održavanje
	6.820.000
	4.615.834

	U čemu za
1.Sanaciju, rekonstr, izgradnju javne rasvj.
	1.500.000
	1.117.046

	2.Održavanje javne rasvjete
	1.500.000
	1.481.700

	3.Izgr. i rek. zelenih površ. KJKP «Park» 
	600.000
	400.000

	4.Komunalna hidrotehnika
	618.000
	511.082

	5.Ostala rekonstr. i investiciono održavanje
	2.602.000
	1.106.006

	 IV Kuvajtski kredit- zahvat na rijeci Bosni 

-JKP Vodovod i kanalizacija
	-
	2.677.000

	 V Za rekreacioni. lječ. Kompleks Terme

-Kompenzacija(na ime nakn. za preuz. zemlj.)
	-
	1.852.000

	UKUPNO KAPITALNI IZDACI
	9.863.000
	11.201.584


Razlike koje se pokazuju između plana i izvršenja uslijedile su zbog Kuvajtskog kredita i proknjiženih naknada za preuzeto zemljište za kompleks Terme Ilidža.

I kod ovog Ministarstva ističemo problem kapitalnih ulaganja i načina njihovog iskazivanja. Nema pobližih pojašnjenja kojim se kapitalnim ulaganjima nabavlja imovina, kao i ko će ih evidentirati.

Sistem rada ovog Ministarstva kod transferiranja kapitalnih izdataka je da su sredstva prenošena u najvećem iznosu na određene korisnike bez provođenja postupka izbora najpovoljnijeg ponuđača.  Pojašnjenja odgovornih osoba data tokom revizije za ovakav način rada konkretno sa Zavodom za izgradnju Kantona Sarajevo kojem je doznačeno 2.317.000 KM, je da se ovi poslovi nalaze u njegovoj djelatnosti i da se radi o Kantonalnoj upravnoj ustanovi. Isto obrazloženje dato je za sva  JKP (Vodovod i kanalizacija, Park , Komunalac i dr.) preko kojih je realiziran najveći dio kapitalnih ulaganja. Mi ne sporimo da se u djelatnosti ovih pomenutih korisnika budžetskih sredstava nalaze poslovi koji su rađeni, ali značajnim smatramo da se ovakav način rada treba urediti procedurama prihvaćenim od strane Skupštine Kantona. Pod tim podrazumjevamo tačna razgraničenja transfera koji će ići na ovakav način, u suprotnom sve drugo nije u skladu sa propisima.
Provedenom revizijom poslovanja ovog Ministarstva utvrdili smo i neke propuste u radu od kojih posebno naglašavamo slijedeće: 

1. Zaključkom Vlade odobren  je transfer sredstava u iznosu od 1.852.000 KM na ime naknade za preuzeto zemljiše PD Butmir Sarajevo,a za potrebe realizacije programa Terme Ilidža, s tim da se izmiri ranije odobrena pozajmica PD Butmir, a preuzeto zemljište uknjiži u korist Kantona. Utvrdili smo da provođenje poslovnog događaja u knjigovodstvenim evidencijama ne odražava adekvatno suštinu poslovnog događaja jer nigdje nije evidentirano uknjižavanje prava  na  imovinu u Kantona Sarajevo. Razlozi koji su dati zašto nije evidentirana imovina nije prihvatljiv u smislu neiskazivanja ove pozicije, samo je prihvatljiv u dijelu koji se odnosi na čekanje saglasnosti od nadležnih organa. Istovremeno mislimo da odobrena kompenzacija za ranije dat kredit koji je iskazan kao potraživanje nije trebalo iskazivati kao trošak ovog Ministarstva, jer se izmiruje potraživanje iz ranijeg perioda.

2. Izvršena transakcija u iznosu od 517.045 KM Zavodu za izgradnju Kantona Sarajevo odnosi se na stvorenu obavezu iz 2000. godine koja nije bila u evidencijama obaveza, a što govori o nepridržavanju propisa za iskazivanje obaveza u periodu u kojem su nastale, a ne u periodu u kojem su plaćene. 

Uočili smo da se znatna sredstva izdvajaju za klizišta, na što se odnosi i navedeni iznos i da se prema dokumentaciji s kojom raspolažemo otklanjaju posljedice, ali ne i uzroci. Kako je navedeno uzročnik klizišta je bespravna gradnja.

3. Pronašli smo transfer od 110.000 KM koji se prema Zaključku Vlade prenosi KJKP «Park» Sarajevo, za nabavku opreme za održavanje zelenih površina. Ovim zaključkom naloženo je korisniku sredstava da pribavi najmanje tri ponude, te odabere najpovoljniju o čemu će obavijestiti Ministarstvo. Ovakav zaključak je u suprotnosti sa članom 4. Uredbe o nabavci roba i usluga i ustupanja radova, jer visina transfera opredjeljuje način izbora najpovoljnijeg ponuđača.

4. Odobrena su sredstva u iznosu od 50.000 KM Zavodu za planiranje razvoja Kantona Sarajevo kao partnera u realizaciji projekta «Implementacija strategije razvoja Kantona Sarajevo do 2015. godine, za period 2000-2005», koji je stvorio obavezu plaćanja za angažovani tim eksperata (prevođenje, lektorisanje, grafičku obradu i štampanje dokumenata). Ova transakcija upitna je iz najmanje dva razloga: Ustavom Kantona Sarajevo član 34. riješeno je pitanje stručnih i ekspertnih timova za potrebe Kantona, pa nije dovoljno jasno zašto se prenose sredstva na pomenutog klijenta, a radi se o programu od interesa za Kanton Sarajevo, a ekspertni tim nije formirao Kanton i isplata se vrši fizičkim licima. Pored toga redovni poslovi Zavoda za planiranje i razvoj Kantona Sarajevo su i izrada i implementacija strategije razvoja Kantona.

Inače poslovni odnos i nadležnosti ovog Ministarstva i Kantonalnih upravnih ustanova, a              mislimo na obadva Zavoda, po nama se znatno isprepliće, te je u takvoj situaciji nemoguće             pratiti transparentan način trošenja budžetskih sredstava bez uređenja za šta ko odgovara i za šta je nadležan.

12. Ministarstvo stambenih poslova

12.1. Opći podaci

Ovo Ministarstvo vrši poslove utvrđene zakonom iz nadležnosti Kantona u oblasti stambenih poslova. U sastavu Ministarstva stambenih poslova je Uprava za stambena pitanja, koja vrši upravne poslove prvostepenog upravnog postupka po zakonima iz oblasti stambenih poslova i aktima o provođenju tih zakona. Osnovni cilj ovog Ministarstva je potpuna i dosljedna primjena, odnosno provođenje imovinskih zakona u cilju provođenja aneksa sedam Općeg okvirnog sporazuma za BiH.

Za izvršenje poslova i zadataka iz djelokruga Ministarstva obavljalo je 175 službenika od čega 74 VSS, 13 VŠS, 83 SSS, i NSS 5. Ovi podaci sa aspekta provedene revizije značajni su zbog značajno velikog broja uposlenih na ugovoru odjelu, čiji orjentacioni broj nismo mogli utvrditi iz razloga što se o istim ne vode ni informacije ni posebni spiskovi. Na naše traženje da nam se napravi spisak koji su to uposleni na ugovor o djelu u 2001. godini odgovoreno nam je da isti nisu pravljeni i da će to ubuduće raditi.

Za funkcionisanje djelatnosti Ministarstva sredstva se planiraju i obezbjeđuju u cjelini iz Budžeta Kantona Sarajevo.

U toku 2001. godine Ministarstvo je potrošilo 8.396.818 KM, što je 88,32% od planom predviđenih sredstava.

	Ministarstvo stambenih poslova
	Planirano
	Ostvareno
	Indeks

	      UKUPNO
	9.507.000
	8.396.818
	88,32

	U čemu za:

A. Troškovi Organa Uprave

C.   Doznake za kapitalne izdatke 
	2.507.000

7.000.000
	2.500.740

5.896.078
	99,75

84,23


Planiranje i trošenje sredstava razvrstano je u dvije namjene od kojih troškovi Organa Uprave ili administracije se evidentiraju i prate u Ministarstvu finansija-Organu Uprave dok kapitalni izdaci se iskazuju u računovodstvu Budžeta.

U ovom dijelu tretiraju se samo kapitalni izdaci i to na način kako su predviđeni i kako utrošeni.

12.2. Nalazi i preporuke

12.2.1. Zakonska usaglašenost poslovanja

- U postupku odabira najpovoljnijih ponuđača Ministarstvo nije postupilo u skaldu sa odredbama Uredbe o postupku nabavke roba, usluga i ustupanja radova. 

- Nedosljedna primjena Zakona o radu u dijelu koji se odnosi na povremene i privremene poslove.

A.  Kapitalni izdaci

Za kapitalne izdatke Ministarstvo je potrošilo 5.896.078 KM, što je 84,23% od planiranih sredstava za programe i namjene utvrđene programom rada i budžetom Kantona za 2001. godinu a oni su: 

	NAZIV PROGRAMA
	Planirano
	Ostvareno

	1. Snimanje i utvrđ. ošteć. na stamb. zgrad. i uspost.  sist. plan.i progr stamb.izgradnje
	100.000
	100.000

	2. Hitne int. i sanac. na stamb. fondu
	1.200.000
	825.000

	3. Sanac. i završetak započetih stamb. obj.
	200.000
	200.000

	4. Podrš. za realizac. imov.zakona, sanac. stan. i kuća 
	5.000.000
	4.450.000

	5. Nova stambena izgradnja
	100.000
	121.079

	6. Program sanacije stubišta(stakljenje)
	400.000
	200.000

	UKUPNO KAPITALNI IZDACI
	7.000.000
	5.896.078


Prezentirani pregled pokazuje da je Ministarstvo poštivalo visinu odobrenih sredstava od strane Skupštine Kantona Sarajevo.

Sredstvima Budžeta za 2001. godinu putem Ministarstva aktivirana je realizacija sanacije za 449 stambenih jedinica, a realizovana sanacija 228.

Raspodjela budžetskih sredstava na korisnike vrši se na bazi kriterija koje je utvrdilo Ministarstvo stambenih poslova, odnosno njegova izabrana komisija. Ovi kriteriji uvrstili su u prioritetno rješavanje interno raseljena lica koji privremeno koriste tuđu stambenu imovinu i koju moraju napustiti po sili zakona. Postoje i drugi osnovi za raseljena lica koji su obuhvaćeni  ovim kriterijima.

Donošenje kriterija na nivou Ministarstva se podržava kao pozitivan pomak u transparentnom trošenju budžetskih sredstava, ali mi moramo istaknuti naše zapažanje da o ovim kriterijima, mimo ovog ministarstva,  niko  nije raspravljao.

Nesumnjajući u korektnost rada kod utvrđivanja navedenih kriterija, po nama, bilo bi transparentnije zbog težine ovog problema, da kriterije o raspodjeli sredstava utvrdi Skupština Kantona posebno ili kroz Zakon o izvršenju budžeta.

Revizijom poslovanja ovog Ministarstva u segmentu odabira najpovoljnijeg ponuđača pronašli smo finansijsku transakciju koja je urađena bez provođenja ovog postupka. 

Isto tako smatramo da sredstva prenešena općinama nisu dovoljno jasno naznačena kod razvrstavanja kapitalnih grantova. Pod tim podrazumjevamo da se u proceduri usvajanja budžeta tačno naznači za svaki program kako će biti realizovan.

13. Ministarstvo privrede
13.1. Opći podaci

U skladu sa Zakonom o ministarstvima kantona Sarajevo, Ministarstvo za privredu vrši upravne, stručne i druge poslove utvrđene zakonom, koji se odnose na nadležnosti Kantona u oblasti privrede, vodoprivrede, poljoprivrede, šumarstva, veterinarstva, industrije i energetike, korištenja prirodnih bogatstava, trgovine, turizma i ugostiteljstva.

Unutrašnja organizacija i način rada ministarstva su regulisani Pravilnikom o unutrašnjoj organizaciji Ministarstva privrede. Poslovi zadaci iz djelokruga Ministarstva utvrđeni su programom rada donesenim u skladu sa članom 18. Zakona o kantonalnoj upravi («Sl. novine Kantona Sarajevo « broj 14/97 i 20/98) a vrše se u okviru sljedećih sektora:

· Sektor za industriju i energetiku,

· Sektor za trgovinu, ugostiteljstvo i turizam i 

· Sektor za poljoprivredu, vodoprivredu i šumarstvo.

13.2. Nalazi i preporuke

13.2.1. Izvršenje budžeta

Rashodi

	Red.

br.
	Opis
	2001. godina
	Odstupanje

(4-3)
	Index

(4:3x100)

	
	
	Planirano
	Ostvareno
	
	

	1
	2
	3
	4
	5
	6

	  1.
	Troškovi Organa Uprave
	1.735.000
	1.683.336
	-51.664
	97,02

	  2.
	Tekući grantovi
	2.697.000
	1.422.287
	-1.247.713
	52,74

	  3.
	Doznake za kap. izdatke
	1.150.000
	1.055.556
	-94.444
	91,79

	  4.
	Veterinarska stanica
	885.000
	884.982
	-18
	100,00

	
	Ukupno
	6.467.000
	5.046.161
	-1.420.839
	78,03


Ukupno ostvareni rashodi ministrstva iznose 5.046.161,00 KM i u odnosu na plan su manji za 21,97%.

U ovom dijelu izvještaja pojašnjeni su tekući i kapitalni izdaci, a troškovi Organa Uprave objašnjeni su u izvještaju Organa Uprave.

A. Tekući transferi

Tekući grantovi iznose 1.422.287,00 KM i isti su u odnosu na plan manji za 47,26%. 

Tekući grantovi u finansijskom planu budžeta iskazani su u jednom iznosu, a u obrazloženju budžeta navedeni su pojedinačni programi odnosno namjene tekućih transfera za iste. Ni kod ovog Ministarstva nema pobližih kriterija o tekućim grantovima. 

Struktura navedenih troškova je sljedeća:

· Podsticaj turizma u Kantonu Sarajevo



  40.300,00 KM

· Zaštita od zaraznih bolesti i markiranje u govedarstvu

  35.000,00 KM

· Naknada za oboljele životinje




  33.102,00 KM

· Obnova stočarske proizvodnje




  12.500,00 KM

· Naknada za otkup mlijeka




  50.000,00 KM

· Podsticaj poljoprivredne sjetve




250.000,00 KM

· Uređenje vodotoka, rezervoara i izvorišta u Kantonu

369.824,00 KM

· Podrška procesu proizvodnje




337.021,00 KM

· Podrška deficitarnim zanatima




  15.707,00 KM

· Izrada elaborata, studija i zakonskih akata


126.977,00 KM

· Naknade članovima upravnih odbora i direktora preduzeća
151.856,00 KM

Podsticaj turizmu Kantona Sarajevo je realizovan kroz izradu studije «Strategije razvoja turizma grada Sarajevo» u saradnji sa Gradskom upravom grada Sarajeva i Institutom Ekonomskog fakulteta u Sarajevu. Ministarstvo je sa istim sklopilo ugovor 17.07.2001. godine o sufinansiranju dodatnog istraživanja. Timu za reviziju nije prezentiran izvještaj o realizaciji navedenog programa. 

Zaštita od zaraznih bolesti i markiranje u govedarstvu se odnosi na izdatke po projektu nabavke ušnih markica, vođenje centralne evidencije za goveda na području Kantona Sarajevo i obilježavanje goveda i ovaca. Navedeni projekat je realizovan preko JP Kantonalna veterinarska stanica Sarajevo. Značaj projekta je u tome, što on omogućava uvid u stanje stočnog fonda u Kantonu.

Obnova stočarske  proizvodnje se odnosi na izdatke za projekat selecioniranja reprodukcije u govedarstvu.

Nakanda za otkup mlijeka je isplaćena na osnovu Zaključaka Vlade Kantona u cilju stabilizacije otkupa mlijeka, a u skladu sa Odlukom o davanju premije za kravlje, kozje i ovčije i mlijeko iz 2000. godine (Sl. novine F BiH, broj 48/00) i Uputstva o načinu i postupku za ostvarivanje premije za kravlje, kozje i ovčije mlijeko iz 2000. godine (Sl. novine F BiH, broj 52/00) izdatog od strane Federalnog ministarstva poljoprivrede, vodoprivrede i šumarstva.

Podsticaj proljetne sjetve je isplaćen u svrhu unaprijeđenja i ublažavanja šteta izazvanih dugotrajnom sušom u 2000. godini. Sredstva za ovu namjenu su raspoređena putem Ministarstva općinama, koje su u saradnji sa «Udruženjem poljoprivrednika» Kantona Sarajevo vršile odabir korisnika koji su dobijali novčanu pomoć. S obzirom da je DDPD «Butmir» Sarajevo najveći proizvođač mlijeka na području Kantona, istom je doznačeno 50.000 KM za podsticaj proljetne sjetve. Revizorskom timu nije prezentiran izvještaj o utrošku navedenih sredstava.

Uređenje vodotoka, rezervoara i izvorišta u Kantonu je izvršeno na osnovu projekata koji su započeti u 1999. i 2000. godini kako slijedi:

· Idejni projekat Crna rijeka 1999. godine u iznosu

36.140,00 KM

· Uređenje vodotoka općine Vogošća 2000. godina

90.764,00 KM

· Rezervoar Zovik 2000. godine




82.670,00 KM

· Uređenje vodotoka u Kantonu Sarajevo 1998. godina
           125.281,00 KM

· Ograđivanje izvorišta u Kantonu Sarajevo


34.969,00 KM

S obzirom da je dužina vodotoka na području Kantona Sarajevo (rijeke Bosna, Miljacka, Željeznica i Zujevina) preko 80 km, na određenim dijelovima vodotoka je izvršeno regulisanje kroz urbani dio naselja i kontinuirano čišćenje korita od nanosa i krupnog otpada.

U cilju zaštite izvorišta pitke vode, predviđeno je u budžetu da se kontinuirano vrši otkup zemljišta u prvim zaštitnim zonama izvorišta. Zavod za izgradnju Kantona Sarajevo čiji je osnivač Vlada Kantona Sarajevo, prati i realizira projekat otkupa zemljišta u vodozaštitnoj zoni, te isti odobrava navedene projekte, raspisuje tendere i vrši odabir izvođača za poslove ograđivanja izvorišta, sprečavanje zagađenja i masovnu bespravnu izgradnju na tim područjima.

Podrška procesu proizvodnje 

Ministarstvo je uz ostala Ministarstva u Kantonu uključeno u aktivnosti na prevladavanju problema vezanih za najavu obustava rada u preduzećima: Milkos, Alhos, Mepros, Zlatar i RK Sarajka.

Zaključkom Vlade br. 02-05-386/01, odobrena su sredstva u iznosu od 37.147 KM za pokriće duga električne energije za RK Sarajka.

Zaključkom Vlade br. 02-05-648/01, dodjeljena su inicijalna sredstva u iznosu od 32.000 KM preduzeću Zlatar za normalizaciju proizvodnje.

Zaljučkom Vlade Kantona br. 02-05-1002-95/01 od 13.12.2001. godine dodjeljena su sredstva u iznosu od 45.000 KM preduzeći Milkos za održavanje proizvodnog procesa do završetka procesa privatizacije.

Zaključkom Vlade br.02-05-542/01 dodjeljena su sredstva u iznosu od 11.598 KM preduzeću Mepros za deblokadu računa.

Podrška deficitarnim zanatima 

Vlada je zaključkom odobrila iznos od 15.707 KM Udruženju građana Stari zanati za finansiranje troškova provođenja zanatskog praktičnog obrazovanja.

Izrada elaborata i studija i zakonskih akata se odnosi na izradu druge i treće faze istraživačkog projekta «Determinante, pravci i metode razvoja Kantona – Regije Sarajeva« i izradu geološke karte Sarajeva.

Naknade članovima upravnih odbora i direktora preduzeća su isplaćivane na osnovu Zaključka Vlade (čl. 6. i 26. Zakona o Vladi Kantona Sarajeva) i Uredbe o utvrđivanju mjesečne naknade – stimulacije za direktore i stručne radnike javnih preduzeća i preduzeća sa većinskim državnim kapitalom. U 2001. godini ukupno 110 članova upravnih odbora i 5 direktora preduzeća, ostvarili su novčanu naknadu preko ovog Ministarstva. Na navedene naknade je plaćen i porez od 30%.

B. Kapitalni grantovi

Kapitalni izdaci iznose 1.055.526 KM i u odnosu na plan su manji za 8,21%. Struktura navedenih izdataka je sljedeća:

· Obnova i rekonstrukcija planinarskog doma Skakavac
125.633,00 KM

· Nabavka računara i njihovo uvezivanje u jedinstven sistem
  29.473,00 KM

· Otkup zemljišta u vodozaštitnoj zoni



900.000,00 KM

Tokom 2001. godine sredstva u iznosu od 125.633,00 KM uplaćena su firmi «Ahydron građenje» na ime avansa za rekonstrukciju planinarskog doma Skakavac. Odlukom Skupštine Kantona Sarajevo 02-05-7786/01, došlo je do promjene okolnosti, te Ministarstvo pokreće postupak raskida ugovora sa pomenutom firmom i povrat uplaćenih avansa. Naime, Odlukom Skupštine šire područje vodopada Skakavac proglašeno je spomenikom prirode i članom 4. te Odluke, okolina vodopada površine 460 ha, predstavlja prostor najviše vrijednosti na kojem se zabranjuje svaka izgradnja.

Za nabavku računara Ministarstvo je formiralo komisiju koja je razmotrila prikupljene ponude i izabrala najpovoljnijeg ponuđača. Zaključkom Vlade Kantona realizovana su sredstva za ove izdatke, a koja su daleko manja nego što su planom predviđena.

Iznos od 900.000.00 KM odnosi se na sredstva iz Kuvajtskog fonda za otkup zemljišta u vodozaštitnoj zoni koji je realizovan preko Ministarstva finansija i u sklopu njega je i pojašnjen. Ministarstvo privrede ne posjeduje nikakvu dokumentaciju za taj fond.

14. Ministarstvo finansija

14.1. Opći podaci

Vrši upravne, stručne i druge poslove utvrđene zakonom koji se odnose na nadležnost Kantona u oblasti finansija. 

Pravilnikom o unutrašnjoj organizaciji uređeno je vođenje evidencija iz finansijske oblasti. Cjelokupno finansijsko praćenje iskazuje se računovodstvom Budžeta i računovodstvom Organa Uprave, za što se i prave odvojeni finansijski izvještaji.

Finansijski izvještaji Organa Uprave, o kojima je ovdje riječ, obuhvataju samo toškove plaća i materijalnih izdataka za administraciju Kantona Sarajevo, kao i stalna sredstva neophodna za obavljanje funkcije Kantona, te date kredite po posebnoj Odluci za rješavanje stambenih kredita fizičkim licima. 

Za realizaciju finansijskih transakcija otvoren je poseban račun na koji su se prenosila sredstva iz Budžeta za plaće, materijalne troškove i nabavku opreme.

Pored toga, Organ Uprave vodi evidencije za šest podračuna otvorenih za specifične namjene, a oni su:

- račun «Sredstva za rješavanje stambenih potreba»;

- račun «Direkcija za puteve»; 

- račun «Ministarstvo privrede-naknada za pretvaranje poljoprivrednog zemljišta u nepoljoprivredne svrhe»;

- račun «Ministarstvo privrede – veterinarska služba»; 

- račun «Ministarstvo privrede - premija za mlijeko»;

- račun «Ministarstvo obrazovanja – sredstva za edukaciju».

Karakteristika svih podračuna je da se odnose na vlastite i druge prihode pojedinih korisnika Budžeta, a da isti nisu raspoređeni u Budžet, ali su obuhvaćeni u finansijskim izvještajima Organa Uprave.

Sredstva za rješavanje stambenih potreba prebacivana su direktno iz Budžeta na ovaj račun, tako da se u ovom slučaju ne može govoriti o vlastitim prihodima koji nisu raspoređeni u Budžet.

Odvojeno od finansijskih izvještaja, u ovom organizacionom djelu vode se i iskazuju dva namjenska računa: „Ratne štete privatizovanih preduzeća“ i  račun Ureda za koordinaciju i praćenje realizacije projekta Sarajevo – ekonomski region. 

14.2. Nalazi i preporuke

14.2.1. Zakonska usaglašenost poslovanja

Poslovanja Organa Uprave nije u potpunosti usklađeno sa slijedećim propisima:

· Zakonom o budžetima u FBiH, u dijelu koji se odnosi na

· raspored javnih prihoda korisnika budžeta, uključujući i vlastite prihode, koji nisu raspoređeni u budžetu i iskazani po izvorima iz kojih potječu, a po Zakonu moraju biti,

· visinu ostvarenih pojedinih kategorija troškova koji po Zakonu moraju biti usklađeni  sa iznosima odobrenim budžetom.

· Zakonom o radu, u dijelu koji se odnosi na obavljanje privremenih i povremenih poslova. Naknade po ovim ugovorima su određenom broju istih lica isplaćivene tokom čitavog revidiranog perioda, iako Zakon kao privremene i povremene poslove definiše poslove koji ne traju duže od 60 dana. 
· Zakonom o porezu na plaće, u dijelu koji propisuje stope poreza na dodatna primanja. Porez na naknade licima zaposlenim u kantonalnim organima obračunat je i uplaćen po stopi 30%, mada Zakon propisuje da se na dodatna primanja iz redovnog rada plaća porez po stopi od 50%. 
· Uredbom o postupku nabavke robe, uslugama i ustupanju radova, čije odredbe nisu poštovane prilikom nabavke pojedinih roba ili usluga.

14.2.2. Prihodi

Iskazani prihod u finansijskom izvještaju Organa Uprave zapravo predstavlja planirana sredstva u Budžetu Kantona Sarajevo za troškove organa uprave svakog pojedinačnog ministarstva ili službe, te samo u knjigovodstvenom iskazivanju predstavljaju izvor iz kojeg su isplaćivane Budžetom utvrđene namjene (plaće, materijalni troškovi, oprema), a preko Organa Uprave samo se iskazuje i prati ova vrsta namjene.

Slijedeća tabela daje prikaz prihoda Organa Uprave i njegovih podračuna za 2001. godinu:

	R. b.
	Opis
	2001. godina
	Razlika

(4-3)
	Index

	
	
	Rebalans budžeta
	Izvršenje budžeta
	
	

	1
	2
	3
	4
	5
	6

	          PRIHODI  I PRIMICI(A+B+C+D)
	19.726.000
	19.521.884
	-204.116
	98,97

	            A.  NEPORESKI PRIHODI 
	-
	602.833
	602.833
	-

	Pr. od poduzetničkih aktivnosti i imovine i pr. od pozitivnih kursnih razlika 
	-
	26.665
	26.665
	-

	1
	Prihodi od nefinansijskih javnih preduzeća i finansijskih javnih institucija
	-
	18.720
	18.720
	-

	2
	Ostali prihodi od imovine
	-
	7.945
	7.945
	-

	Naknade i takse i prihodi od pružanja javnih usluga
	-
	576.168
	576.168
	-

	3
	Sudske takse
	-
	400
	400
	-

	4
	Ostale budžetske naknade
	-
	246.150
	246.150
	-

	5
	Posebne naknade i takse
	-
	310.836
	310.836
	-

	6
	Prihodi od pružanja javnih usluga
	-
	18.782
	18.782
	-

	            B. KAPITALNI PRIMICI
	-
	180.958
	180.958
	-

	7
	Ostali kapitalni primici
	-
	180.958
	180.958
	-

	            C. PRIMLJENE OTPLATE  DANIH ZAJMOVA I POVRATA UČEŠĆA U KAPITALU 
	-
	65.919
	65.919
	-

	8
	Primljene otplate od pozajmljivanja pojedincima i neprofitnim organizacijama
	-
	65.919
	65.919


	-

	            D.  PRIHODI IZ BUDŽETA
	19.726.000
	18.672.174
	-1.053.826
	94,66

	9
	Prihod iz budžeta Kantona
	19.726.000
	18.672.174
	-1.053.826
	94,66


Prezentirani podaci pokazuju prihode koji su prenešeni iz Budžeta u iznosu od 18.672.174 KM, kao i neporezne prihode koji obuhvataju prihode ostvarene po osnovu posebno utvrđenih propisa. Najznačajniji prihodi po tom osnovu su razne takse i naknade za Direkciju za puteve u iznosu od 377.266 KM i Veterinarsku inspekciju u iznosu od 151.731 KM
14.2.3. Značajnosti kod prihoda
Ističemo da neporezni prihodi ne bi trebali biti iskazivani mimo budžeta, a moraju biti raspoređeni u isti, što je propisana obaveza i mi očekujemo u narednom periodu poštivanje načina iskazivanja i  raspoređivanja ove vrste prihoda.

Kapitalni primici nisu planirani budžetom za 2001. godinu. Ostvareni su u iznosu od 180.958 KM. Ovi primici ostvareni su u najvećem iznosu (103.984 KM) za date kredite iznad nivoa dozvoljenog Odlukom o uslovima i načinu rješavanja stambenih potreba pojedinaca. Ovaj povrat odnosi se na četiri ugovora kojima su se rješavala stambena pitanja prema usvojenoj Odluci, iz čega se zaključuje da su naznačeni krediti dijeljeni mimo utvrđenih kriterija, ali isto tako da je uočena nepravilnost otklonjena.Razlika kapitalnih primitaka odnosi se na dio sredstava ostavrenih od otkupa stanova, kao i prodaje stanova na kojima je pravo raspolaganja imala bivša JNA i SSNO.

Kapitalni primici prema našem mišljenju trebali su biti iskazani u budžetu Kantona. 

Primljene otplate od pozajmljivanja pojedincima nisu planirane budžetom za 2001. godinu, a ostvareni su u iznosu 65.919 KM. Odnose se na otplate kreditnih rata datih kredita za rješavanje stambenih potreba. Analizom knjigovodstvene evidencije utvrđeno je da ovi primici nisu ostvareni u iznosu koji bi trebao biti ostvaren da su ispoštovane odredbe iz ugovora o kreditima.

Nismo se uvjerili da su mjere za poboljšanje efikasnosti naplate poduzete. Otplata ovih kredita su prihod budžeta i isti su trebali biti iskazani u budžetu.

Preporuka:

- Svi javni prihodi i primici budžeta, uključujući i vlastite prihode korisnika budžeta, moraju biti raspoređeni u budžetu i iskazani po izvorima iz kojih potječu.

14.2.4. Rashodi
Slijedeća tabela daje prikaz rashoda i izdataka za 2001. godinu onako kako ih je iskazalo računovodstvo Organa Uprave:
	R. br.
	Opis
	2001. godina
	Razlika

(4-3)
	Index

	
	
	Rebalans budžeta
	Izvršenje budžeta
	
	

	1
	2
	3
	4
	5
	6

	             RASHODI I IZDACI (A+B+C)
	19.726.000
	18.943.205
	-782.795
	96,03

	            A. TEKUĆI RASHODI (1-15)
	17.810.000
	16.328.536
	-1.481.464
	96,03

	
	Plaće i naknade (1+2)
	11.026.000
	10.974.560
	-51.440
	99,53

	1
	Bruto plaće i naknade
	8.166.000
	7.794.307
	-371.693
	95,45

	2
	Naknade troškova zaposlenih
	2.860.000
	3.180.253
	320.253
	111,20

	
	Doprinosi poslodavca
	1.010.000
	895.317
	-114.683
	88,65

	3
	Doprinosi poslodavca
	1.010.000
	895.317
	-114.683
	88,65

	
	Izdaci za materijal i usluge (4-13)
	5.754.000
	4.437.359
	-1.316.641
	77,12

	4
	Putni troškovi
	222.000
	165.661
	-56.339
	74,62

	5
	Izdaci za energiju
	386.000
	177.638
	-208.362
	46,02

	6
	Izdaci za komunalne usluge
	612.000
	574.504
	-37.496
	93,87

	7
	Nabava materijala
	964.000
	722.085
	-241.915
	74,91

	8
	Izdaci za usluge prijevoza i goriva
	301.000
	279.989
	-21.011
	93,02

	9
	Unajmljivanje imovine i opreme
	414.000
	351.986
	-62.014
	85,02

	10
	Izdaci za tekuće održavanje
	278.000
	252.902
	-25.098
	90,97

	11
	Izdaci za bankarske usluge
	129.000
	88.318
	-40.682
	68,46

	12
	Ugovorene usluge
	2.448.000
	1.824.276
	-623.724
	74,52

	
	Tekući grantovi
	20.000
	21.300
	1.300
	106.50

	13
	Grantovi pojedincima
	7.000
	10.800
	3.800
	154,29

	14
	Grantovi neprofitnim organizacijama
	13.000
	10.500
	-2.500
	80,77

	            B.  KAPITALNI IZDACI
	416.000
	623.731
	207.731
	149,94

	
	Izdaci za nabavku stalnih sredstava
	416.000
	608.731
	192.731
	146,33

	15
	Nabavka opreme
	276.000
	251.201
	-24.799
	91,01

	16
	Nabavka ostalih stalnih sredstava
	-
	51.195
	51.195
	

	17
	Rekonstrukcija i investiciono održavanje
	140.000
	306.335
	166.335
	218,81

	
	Kapitalni grantovi
	-
	15.000
	15.000
	

	18
	Kapitalni grantovi pojedincima i neprofitnim organizacijama
	-
	15.000
	15.000
	

	            C. OSTALE ISPLATE
	1.500.000
	1.990.938
	490.938
	132,73

	
	Pozajmljivanje i učešće u dionicama
	1.500.000
	1.990.938
	490.938
	132,73

	19
	Pozajmljivanje pojedincima i neprofitnim organizacijama
	1.500.000
	1.990.938
	490.938
	132,73


Iskazani rashodi i izdaci za 2001. godinu iznose 18.943.205 KM, a odnose se na:

· Bruto plaće i naknade i doprinosi poslodavca
 8.689.624 KM ili   94,70% od plana

· Naknade troškova zaposlenih 


 3.180.253 KM ili 111,20% od plana

· Izdaci za materijal i usluge


 4.437.359 KM ili   77,12% od plana

· Tekući grantovi




      21.300 KM ili 106,50% od plana

· Izdaci za nabavku stalnih sredstava

    623.731 KM ili 149,94% od plana

· Kapitalni grantovi



      15.000 KM  - nisu planirani

· Pozajmljivanje i učešće u dionicama

 1.990.938 KM ili 132,73% od plana

Revizijom je potvrđeno da se poštivalo maksimalno angažiranje sredstava odobrenih Budžetom, što znači da nisu prekoračeni ukupni troškovi. Prekoračenja su se desila na pojedinim kategorijama troškova, na teret ostalih troškova koji su ostvareni u manjim iznosima od planiranih.

Više je potrošeno u odnosu na dozvoljeno kod slijedećih pozicija:

· Naknade troškova zaposlenih




320.253 KM

· Grantovi pojedincima





    3.800 KM

· Nabavka ostalih stalnih sredstava



  51.195 KM

· Rekonstrukcija i investiciono održavanje


166.335 KM

· Kapitalni grantovi pojedincima i nprofitnim organizacijama
  15.000 KM

· Pozajmljivanje pojedincima i neprofitnim organizacijama
490.938 KM

Preporuka:

- Budžetski korisnici su dužni da poštuju odredbe Zakona o budžetima u FBiH i Zakona o izvršenju Budžeta u FBiH i usklade rashode sa iznosima odobrenim budžetom, u skladu sa članom 8. Zakona o budžetima u FBiH.

14.2.5. Značajnosti kod trošenja budžetskih sredstava

14.2.5.1. Plaće, doprinosi poslodavca i radni odnosi 

Ukupni izdaci po osnovu plaća  (bruto plaća i doprinosi na plaće) iznose 8.689.624 KM što se odnosi na 12 plaća za ukupno 684  radnika, a sistematizacijom je predviđeno 838 uposlenih Navedeni broj radnika odnosi sesamo na administraciju Kantona Sarajevo

Uposleni radnici na dan 31.12.2001. godine bili su raspoređeni u slijedećim organizacionim dijelovima:

      -      Stručna služba za poslove Skupštine Kantona



12

-      Kabinet Predsjednika, potpredsjednika, press služba i protokol

17

· Kabinet premijera






8

· Stručna služba Vlade






11

· Ministarstvo pravde i uprave





19

· Pravobranilaštvo Kantona





15

· Ministarstvo za boračka pitanja





15

· Ministarstvo prometa i komunikacija




17

· Ministarstvo prostornog uređenja i zaštite okoliša


55

· Ministrstvo stambenih poslova 





127

· Ministarstvo privrede






82

· Ministarstvo finansija






43

· Ministarstvo zdravstva






26

· Ministarstvoobrazovanja i nauke




57

· Ministarstvo za rad, soc. politiku, raselj. lica i izbjeglice


56

· Stručna služba za zajedničke poslove




77

· Zavod za informatiku i statistiku 




18

· Štab civilne zaštite






16     

Ukupno na dan 31.12.2001. godine




684

Isplata plata vršena je u skladu sa Zakonskom regulativom. Provedenom revizijom utvrdili smo da svako Ministarstvo ima svoj Pravilnik o radnim odnosima, plaćama i drugim ličnim primanjima službenika.

Porezi i doprinosi na plate obračunati su u skladu sa zakonskom regulativom.

Osnovica za obračun plata u revidiranom periodu je iznosila 95,00 KM što je još uvijek na snazi.

U 2001. godini primljeno je 28 novih uposlenika. U istoj godini po raznim osnovama 99 uposlenika raskinulo je radni odnos.

Prilikom prijema novouposlenih poštovani su zakonski propisi iz ove oblasti, osim u slučaju Ministarstva za boračka pitanja, koje je mimo upozorenja Stručne službe za zajedničke poslove uposlilo službenika na radno mjesto savjetnika što nije u skladu sa Zakonom o kantonalnoj upravi.

Značajno je naglasiti da smo uočili velik broj uposlenih radnika na određeno vrijeme. Ovo je posebno istaknuto kod Ministarstva prostornog uređenja, stambenih i komunalnih poslova. Po osnovu provođenja «Sarajevske deklaracije» usvojena je organizaciona šema Uprave za upravne poslove, tako da je 56 izvršioca raspoređeno na poslove i zadatke na neodređeno vrijeme, a 55 izvršioca na određeno vrijeme. Ministarstvo stambenih poslova poduzelo je određene inicijative u cilju usaglašavanja prijema radnika na određeno vrijeme sa zakonskom regulativom, ali taj proces nije doveden do kraja. 

Pronašli smo isplate prekovremenog rada bez odgovarajuće dokumentacione osnove koja određuje prekovremeni rad. Nije nam prezentirana dokumentacija o prekovremenom radu, što nije u skladu sa Zakonom o radnim odnosima i plaćama organa uprave. 


Isto tako postoje isplate kod Ministarstva stambenih poslova gdje se pojedinim zaposlenicima dodjeljivao stimulativni dio plaće što nije u skladu sa Pravilnikom o radnim odnosima i drugim ličnim primanjima službenika ministarstva.

Preporuka:

- Značajno ojačati kontrolu nad trošenjem javnog novca za plate i dosljedno primjenjivati Zakon o radnim odnosima i plaćama službenika tijela uprave.

14.2.5.2. Naknade troškova zaposlenih

Ove naknade isplaćene u iznosu od 3.180.253 KM,i veće su u odnosu na plan za 11,20%.

Stuktura naknada zaposlenim je slijedeća:

· Naknade za prijevoz s posla i na posao


   364.305 KM
· Naknade za topli obrok tokom rada


1.359.131 KM
· Regres za godišni odmor



   279.600 KM
· Otpremnine zbog odlaska u mirovinu


       4.607 KM
· Jubilarne nagrade za stabilnost u radu


   480.456 KM
· Pomoć u slučaju smrti ili teže invalidnosti

   152.963 KM
· Naknada za privremene i povremene poslove

   220.302 KM
· Naknade skupštinskim zastupnicima


   318.889 KM

UKUPNO





3.180.253 KM
   

Naknade za prevoz s posla i na posao isplaćene su u iznosu 364.305 KM, i odnose se na plaćanje prevoza s posla i na posao uposlenih. Isplata je vršena u skladu sa propisima. 

Naknade za ishranu u toku u iznosu 1.359.130 KM su obračunate i isplaćene u skladu sa važećom zakonskom regulativom.

Regres za godišnji odmor isplaćen u iznosu od 279.600 KM na osnovu Zaključka Vlade, linearno 400 KM po uposlenom. Isplata je izvršena ispod dozvoljenog i ugovorenog iznosa.

Otpremnina zbog odlaska u mirovinu u iznosu od 4.607 KM isplaćena je u skladu sa dozvoljenim.

Jubilarne nagrade za stabilnost u radu isplaćene su u iznosu od 480.456 KM, i na ovim troškovima iskazani su troškovi jubilarnih, godišnjih nagrada i jednokratnih novčanih pomoći.

Jubilarne nagrade su isplaćene u iznosu 75.222 KM, sa pripadajućim porezom na osnovu Odluke i Kolektivnog ugovora bez izdavanja rješenja.

Godišnje nagrade isplaćene su u iznosu od 96.084 KM sa pripadajućim porezom 

Jednokratne novčane pomoći isplaćene su u iznosu od 309.150 KM u bruto iznosu od čega neto jednokratne pomoći iznose 206.400 KM, a plaćeni porez iznosi 103.200 KM. 

Za pomoći u slučaju smrti ili teže invalidnosti isplaćeno je 152.963 KM.Ova vrsta troškova isplaćuje se na osnovu zahtijeva pojedinaca i druge potrebne dokumentacije.

Naknade za privremene i povremene poslove, isplaćene su u iznosu od 220.302 KM, a odnose se na isplate po osnovu ugovora o privremenim i povremenim poslovima i rješenja o formiranju komisija za redovan popis sredstava i izvora sredstava.

Uvidom u dokumentaciju uočeno je da su sa određenim brojem lica zaključivani ugovori o privremenim i povremenim poslovima tokom čitavog revidiranog perioda (Ministarstvo za stambene poslove i Ministarstvo za rad, socijalnu politiku, raseljena lica i izbjeglice), ili su ista lica duži perid angažovana za privremene i povremene poslove preko Zavoda za zapošljavanje (Stručna služba za zajedničke poslove). Ovo nije u skladu sa Zakonom o radu (Sl. nov. F BiH br.43/99 i 32/00).

Naknade su isplaćene uz uredno obračunat porez na dodatna primanja.

Licima, zaposlenim u kantonalnim organima, imenovanim u komisije za redovan popis sredstava i izvora sredstava po rješenjima odgovornih lica (ministra ili načelnika službe) isplaćene su naknade iz blagajne. Na navedene naknade obračunat je i uplaćen porez na dodatna primanja po stopi od 30%.

Ovakav način obračuna poreza nije u skladu sa članom 11. Zakona o porezu na plaću koji propisuje da se na dodatna primanja iz redovnog rada koja nisu obuhvaćena članom 7. Zakona plaća porez po stopi od 50%.

Naknade skupštinskim zastupnicima su isplaćene u iznosu od 318.889 KM u skladu sa važećim zakonskim propisima.
Isplate koje se odnose na godišnje nagrade, jednokratne novčane pomoći su troškovi nastali isključivo po osnovu internih odluka. Naknade isplaćene po osnovu internih odluka administraciji Kantona Sarajevo utjecale su na trošenje budžetskih sredstava iznad maksimalno odobrenog iznosa.

Preporuka menadžmentu:

- Da se iz budžetskih sredstava isplaćuju izdaci koji su planirani u budžetu, i to do visine utvrđene u njegovom posebnom dijelu. 

- Prava radnika rješavati u skladu sa Zakonom o radnim odnosima i Kolektivnim ugovorom. 

14.2.5.3. Izdaci za materijal i usluge

Za ovu namjenu potrošeno je 4.437.359 KM ili 77,12% u odnosu na dozvoljeno, a isti obuhvataju:
· putni troškovi



   165.661 KM

· izdaci za energiju


   177.638 KM

· izdaci za komunalne usluge

   574.504 KM

· nabava materijala


   722.085 KM

· izdaci za usluge prijevoza i goriva
   279.989 KM

· unajmljivanje imovine i opreme

   351.986 KM

· izdaci za tekuće održavanje

   252.902 KM

· izdaci za bankarske usluge

     88.318 KM

· ugovorene usluge


1.824.276 KM

Provedenom revizijom putnih troškova uočeni su brojni propusti počev od načina izdavanja putnih naloga, odobravanja i pravdanja pojedinih vrsta troškova, i pravdanja bez izvještaja o izvršenom putovanju. Pravdanje putnih naloga ne radi se u propisanom roku, a ima slučajeva da se izdaju novi nalozi, a da ranije obavljeno putovanje nije opravdano, a sve je to u suprotnosti sa zakonskim propisima. Pronašli smo i isplate troškova službenog puta iz 1998. godine u iznosu od 11.474 KM, što pokazuje da se troškovi nisu prikazivali u periodu u kojem su nastali

Obračun putnih naloga rađen je u skladu sa Uredbom o naknadama za putne troškove. 

Preporuka:

-Troškove službenih putovanja uskladiti sa važećim propisima.

Kod izdataka za energiju pronašli smo i isplatu za utrošenu električnu energiju za organizaciju manifestacije «Baščaršijske noći» što ne bi mogao biti trošak Organa Uprave. Isto tako postoje isplaćeni troškovi energije za 2000. godinu, što ukazuje na nepoštivanje vremenskog iskazivanja nastanka rashoda. 
Izdaci za komunalne usluge iznose 574.504 KM. Najveću stavku u okviru komunalnih usluga čine troškovi PTT usluga koji iznose 512.856 KM, a nastali su po osnovu fiksne i mobilne telefonije i poštanskih pošiljaka.

Troškovi mobilnih telefona ograničeni su Odlukom Vlade. Međutim, provedenom revizijom utvrdili smo da se ista ne poštuje, i da se više potrošeno od dozvoljenog ne prati u knjigovodstvu, niti naplaćuje. I kod ovih troškova nije poštovano vremensko razgraničenje, tako da su računi iz prethodne godine iskazani u 2001. godini.
Izdaci za nabavku materijala iznose 722.085 KM i obuhvataju troškove za:

· obrasce i papir



378.198 KM

· kompjuterski materijal


  25.949 KM

· obrazovanje kadrova


169.682 KM

· ostali administrativni materijal

  75.797 KM

· odjeću, uniforme i platno


  28.655 KM

· materijal za čišćenje


  43.804 KM

Kod nabavke materijala nije poštovana u cjelosti propisana obaveza da se isti nabavlja preko Stručne službe zajedničkih poslova. Tako su Ministarstvo finansija, Ministarstvo za rad, socijalnu politiku, raseljena lica i izbjeglice sami za sebe nabavljali materijal. 

Nabavku materijala vršena je na osnovu javnog poziva za tromjesečje, a Uredbom o nabavci predviđeno je da se odabir najpovoljnijeg ponuđača vrši na osnovu godišnjih iznosa za pojedine nabavke i da se isti ne smiju cijepati.

Na troškovima obrazovanja kadrova iskazani su troškovi dnevne i sedmične štampe, stručne literature i službenih novina, s tim da nismo imali na uvidu kako su uređena pravila za nabavku dnevne i sedmične štampe u smislu ko sve može istu da prima, za koju mjesečni računi iznose oko 4.500 KM.

Tokom 2001. godine izvršena je nabavka poslovnih tašni, uniforme i obuće, ali nismo imali na uvid pisana uputstva ko sve može iste da koristi, a što bi bilo neophodno za nastajanje ove vrste troškova. 

Potrošeno je za prijevoz i gorivo 279.989 KM, u kom iznosu su i troškovi nastali za deložirane građane po sili zakona u iznosu od 108.532 KM, koji troškovi nisu troškovi Organa Uprave i trebaju se iskazivati prema pripadnosti istih. Ove usluge su za 2001. godinu pružala su dva dobavljača, a za njihov izbor nije prezentirana dokumentacija potrebna u skladu sa Uredbom o nabavci roba i usluga. 

Za gorivo i registraciju vozila potrošeno je 171.457 KM. Gorivo se nabavljalo tokom 2001. g. od jednog dobavljača koji nije odabran u skladu sa Uredbom o nabavci roba i usluga. Postoji usvojena praksa kontrole utroška goriva na osnovu mjesečnih putnih naloga, iz kojih se izračunava prosječna potrošnja koja se upoređuje sa kataloškom potrošnjom. Nije jasno zašto se visina potrošnje odobrava i kada izlazi iz okvira potrošnje određene u katalogu.

Unajmljivanje imovine koštalo je 351.986 KM. Zakupnina se plaćala za površinu oko 2.560 m2, od ukupnih 9.000 m2 koje koristi Kanton,a mjesečni iznos zakupnine je 26.334 KM. U pojedinim slučajevima unajmljivanje poslovnih prostora nije provedeno u skladu sa propisima.

Na ovim troškovima iskazani su i troškovi električne energije, što nije u skladu sa propisima.

Za tekuće održavanje zgrada, opreme i vozila potrošeno je 252.902 KM. Dokumentaciona osnova za  pojedine isplate ovih troškova nije uredno likvidirana, jer se ničim ne potvrđuje da su premetne usluge izvršene. Za izbor pojedinih dobavljača nije poštovana Uredba o nabavci roba i usluga.
Izdaci osiguranja u iznosu od 71.355 KM.odnose se na osiguranje uposlenih u slučaju nesreće.   Osiguranje zaposlenih u 2001. godini je izvršeno kod dva osiguravajuća društva, bez provođenja procedure o nabavci koju propisuje Uredba o nabavci roba i usluga, a na osnovu ranijih ugovora sa istim društvima. Iznos premije po jednoj osobi za 2001. godinu iznosi 72 KM.

Tokom novembra 2001. godine objavljen je javni oglas u dnevnom listu, provedena je procedura propisana Uredbom o nabavci i odabrana dva osiguravajuća društva za osiguranje uposlenih u 2002. godini.

Za ugovorene usluge potrošeno je 1.824.276 KM, a najviše je potrošeno za:

· usluge reprezentacije



190.465 KM

· ugovori o djelu




  65.186 KM

· naknada za rad u radnim grupama

406.694 KM

· ostale nespomenute usluge i dažbine

974.970 KM

Troškovi reprezentacije nisu uređeni internim propisima, pa se pravilnost ovih troškova ne može ni potvrditi. Uvidom u knjigovodstvenu dokumentaciju utvrđeno je da su pojedine isplate likvidirane bez potpune dokumentacije.

Na troškovima ugovora o djelu iskazani su i troškovi isplaćeni za povremene i privremene poslove Ministarstva za stambena pitanja, što znači da se ista vrsta rahoda klasifikuje na dvije različite grupe konta (grupu 611 i grupu 613), što je suprotno načinu iskazivanja troškova.

Nastali troškovi za rad u radnim grupama (komisije, savjeti, kreditni odbori) se isplaćuju putem blagajne, a na osnovu Rješenja ili Odluka o imenovanju članova u radnu grupu od strane Ministra ili Premijera Vlade. Skrećemo pažnju na osnov isplata ove vrste troškova, jer se neki nalaze u redovnim poslovima Ministarstava, a radi se o značajnim iznosima. Iniciranje ovih troškova pokrenuto je od Vlade Kantona, Ministarstva za rad, socijalnu politiku, raseljena lica i izbjeglice, Ministarstva stambenih poslova, Ministarstva prostornog uređenja i zaštite okoliša, Ministarstva zdravstva, Ministarstva finansija.

Na navedene naknade obračunat je i uplaćen porez na dodatna primanju po stopi od 30%. Ovakav način obračuna poreza nije u skladu sa članom 11. Zakona o porezu na plaću koji propisuje da se na dodatna primanja iz redovnog rada koja nisu obuhvaćena članom 7. Zakona plaća porez po stopi od 50%.  

U ostalim nespomenutim uslugama i dažbinama za šta je potrošeno 974.970 KM najviše je plaćeno Federalnom ministarstvu pravde na ime troškova izvršenja pritvora po rješenjima suda. Na ime ovih troškova tokom revidirane godine prenešeno je 760.525 KM. Druge namjene finansirane, a iskazane na ovim troškovima su: izrada pečata, provizija za prodate takse, usluge arhiviranja i drugo.

Mi skrećemo pažnju na način iskazivanja troškova izvršenja pritvora iz razloga što su ovi troškovi koji proizilaze iz prihvaćenih obaveza za izvršenje sudskih presuda, te o istima treba razmisliti i evidentirati ih u Ministarstvo u čijoj su nadležnosti ovi poslovi.

14.2.5.4. Kapitalni izdaci

Obuhvataju izdatke za nabavku stalnih sredstava i kapitalne grantove date pojedincima.

Izdaci za nabavku stalnih sredstava iznose 608.731 KM. Ulaganja su izvršena za nabavku opreme i vozila za potrebe administacje Kantona, za studije izvodljivosti i investiciono održavanje zgrada i puteva. Najveći iznos uložen je za opremu i investiciono održavanje.

Nabavka stalnih sredstava se vrši preko Stručne službe zajedničkih poslova ili ministarstva samostalno vrše nabavke. Nabavka kompjutuerske opremei nabavka motornih vozila u 2001. godini izvršena je u skladu sa Uredbom o nabavci roba i usluga.

Utvrđeno je da je tokom 2001. godine izvršena nabavka mobilnih aparata (35 komada), koje nabavke su  vršene pojedinačno, i nije jasno  zašto se kod ove nabavke nije pristupilo postupku koji propisuje Uredba o nabavci roba i usluga, jer pojedinačne nabavke nemaju veliku značajnost, ali ukupna nabavka mobilnih aparata predstavlja značajniji iznos. 

Kapitalni grantovi nisu planirani za 2001. godinu. Potrošeno je 15.000 KM sa podračuna Veterinarske službe, za sufinansiranje nabavke vozila za JP „Kantonalna veterinarska stanica Sarajevo“, na osnovu Zaključka Vlade Kantona.

14.2.5.5. Pozajmljivanje pojedincima

Ova pozajmljivanja obuhvataju iznose date pojedincima za rješavanje stambenih potreba. Planirani su u iznosu od 1.500.000 KM, a ostvareni u iznosu 1.990.938 KM, ili 32,73% više u odnosu na plan. Osnov za dodjelu ovih kredita su Odluka o uslovima i načinu rješavanja stambenih potreba  i Odluka o uslovima i kriterijima za odobravanje kredita radi rješavanja stambenih potreba.

Ne ulazeći u pravni osnov dodjele kredita fizičkim licima iz Budžeta želimo Vam skrenuti pažnju na član 10. tačka c. Zakona o budžetima FBiH (Sl. novine FBiH br. 20/98), gdje je regulisano šta sve mogu biti izdaci budžeta.

Krediti su dijeljeni uz kamatnu stopu i rok otplate koji uvjeti su znatno povoljniji od istih kredita kod komercijalnih banaka.

Nejasan je i način realizacije ovih kredita, jer se sredstva za iste prenose iz Budžeta Kantona na Organ Uprave koji stupa u ugovorni odnos sa korisnikom kredita, dok svi drugi krediti dijeljeni iz Budžeta (borački i stanovništvu Kantona Sarajevo) su dodjeljivani preko poslovnih banaka.

Revizijom odobrenih kredita utvrđeno je da prethodna Stambena komisija nije imala svoj Poslovnik o radu, niti pisano uređen sistem rada. Odredbe Odluke o uslovima i načinu rješavanja stambenih potreba i Odluke o uslovima i kriterijima za odobravanje kredita radi rješavanja stambenih potreba nisu u cjelosti ispoštovane, a što se ogleda u slijedećem: 

· Dokazi o ispunjavanju uslova za rješavanje stambenih potreba (odredbe člana 3. i 4. Odluke o uslovima i načinu rješavanja stambenih potreba) nisu kompletirani. 

· Prilikom utvrđivanja visine odobrenog kredita Komisija nije utvrđivala kreditnu sposobnost tražioca kredita (nije u skladu sa članom 9. Odluke o uslovima i kriterijima za odobravanje kredita radi rješavanja stambenih potreba).

· U određenom broju ugovora za početak otplate kredita ugovoren je grace period od dvije ili pet godina, što nije predviđeno Odukom.

· Timu za reviziju nisu prezentirani dokazi o uknjižbi hipoteke u korist Kantona Sarajevo, kao obezbjeđenja naplate datih kredita, iako je to predviđeno Odlukom.

· Služba za zajedničke poslove je zadužena da prati otplatu kredita i podnosi izvještaj Stambenoj komisiji jedanput u šest mjeseci, u skladu sa članom 10. Odluke o uslovima i kriterijima za odobravanje kredita. Stručna služba za zajedničke poslove nije provodila aktivnosti po ovom zaduženju, uz usmeno obrazloženje da ovi poslovi nisu predviđeni Uredbom o obrazovanju SSZP. 

· Izvještaj o provođenju Odluke o uslovima i načinu rješavanja stambenih potreba, u skladu sa članom 15. Odluke, se trebao podnositi Skupštini Kantona najmanje jedanput godišnje. Revizijskom timu je prezentirana Informacija o radu Komisije koja je bila predmet rasprave na šestoj sjednici Skupštine Kantona, 14.06.2001. godine. Uvidom u Informaciju utvrđeno je da nisu dati svi podaci propisani pomenutom Odlukom, kao ni podaci o finansijskim iznosima realizovanih i odobrenih kredita. 

Preporuka:

- Značajno ojačati kontrolu korištenja budžetskih sredstava kako bi se spriječilo neprimjereno trošenje javnog novca i uskladilo sa propisima koji regulišu ovu materiju. 

- Svi izdaci korisnika budžeta moraju biti utvrđeni u budžetu. S budžetskih računa ne smiju se isplaćivati izdaci koji nisu predviđeni, u skladu sa članom 14. Zakona o budžetima u FBiH.

- Isplatu naknada troškova zaposlenih uskladiti sa Zakonom o radu, Zakonom o obligacionim odnosima i Zakonom o porezima Kantona Sarajevo, a obračun i uplatu poreza na naknade sa Zakonom o porezu na plaću.

· Pravdanje putnih troškova uskladiti sa Uredbom o naknadama za putne troškove. 

· Nabavke materijala i usluga, unajmljivanje imovine, izdatke za osiguranje uskladiti sa Uredbom o nabavci roba i usluga.

- Za tekuće i kapitalne grantove sačiniti kriterije, te na osnovu njih vršiti plasman grantova. 

14.2.5.6. Stalna sredstva

U imovinskom bilansu vrijednost stalnih sredstava iskazana je u iznosu 6.773.044 KM, što je vrijednost imovine na dan 31.12.2001. godine. Imovina se sastoji iz :

      -     Vrijednost građevina                                               555.263 KM

· Vrijednost opreme                                                 2.622.026 KM

· Dugoročni plasmani                                              3.195.289 KM

· Razgraničeni prihodi                                                400.466 KM

Izvršen je popis imovine i usaglašen sa finansijskim knjigovodstvom. 

U knjigovodstvenim evidencijama iskazani su stanovi u vrijednosti od 78.191 KM. Ovi stanovi su preuzeti iz knjigovodstvenih evidencija Pedagoškog zavoda kojeg je na osnovu Odluke Skupštine Kantona preuzelo Ministarstvo obrazovanja, nauke i informisanja. Mi smatramo neraščišćenom ovu imovinu i predlažemo da se tačno utvrdi da li se radi o imovini Kantona.

Knjigovodstvene evidencije pokazuju da Kanton ima u svom vlasništvu 58 automobila. Upoređujući raspoložive evidencije utvrđeno je su data na upotrebu 4 vozila korisnicima kantonalnog Budžeta koji imaju zasebne evidencije i računovodstva, za koje se plaćaju troškovi goriva, održavanja, registracije, a ne nalaze se u knjigovodstvenim evidencijama Organa Uprave. Nismo imali dovoljno dokumentacione osnove da ocjenimo kako su ova vozila kupljena i data na upotrebu drugima. Zato predlažemo da se ovaj odnos raščisti u skladu sa važećim propisima.

14.2.5.7. Stambeni krediti

Ovi krediti iskazani su u iznosu 3.195.285 KM, a tokom revidirane godine plasirano je 2.160.938 KM. Otplata kredita tokom 2001. godine iznosi 65.919 KM. Aktivnosti u cilju poboljšanja naplate ovih kredita nisu poduzimane, iako je naplata ispod ugovorenog iznosa.Šire obrazloženje za ove kredite dato je u poziciji pozajmljivanje pojedincima.

Razgraničeni prihodi u iznosu od 400.465 odnose se na kamate na date stambene kredite. Visina ovih potraživanja direktno je vezana za otplate kredita, tako da se može zaključiti da bi ova potraživanja bila znatno manja da je otplata kredita usklađena sa ugovorenim rokom otplate. 

Preporuka menadžmentu:

- Obavezno izvještavati nadležne i pratiti postupak naplate ovih plasmana. Provesti aktivnosti naplate zakašnjelih rata i osmisliti mjere kojima bi se postigla redovna naplata kreditnih zaduženja. 

14.2.5.8. Novčana sredstva

Ova sredstva iskazana su u iznosu 440.089 KM, a odnose se na zatečena sredstva 31.12.2001. godine na svim računima čija evidentiranja vodi Organ Uprave (račun Organa Uprave i podračuni).

Odobrenja od nadležnog organa za otvaranje ovih podračuna nisu prezentirana revizijskom timu. 
14.2.5.9. Kratkoročna potraživanja

Ova potraživanja iskazana su u iznosu 20.920 KM, od čega na isplaćene akontacije za službena putovanja otpada iznos od 19.000 KM. Ove akontacije trebaju se pratiti i naplaćivati u propisanim rokovima, a primjetili smo da to nije rađeno.
14.2.5.10. Potraživanja od drugih povezanih jedinica

Ova potraživanja iskazana su u iznosu 2.112.904 KM. Ova potraživanja odnose se na međusobna poraživanja korisnika Budžeta, a sastoje od: plaće i materijalni troškovi za 11/2001 1.000.000 KM; plaće i materijalne troškove za 12/2001 800.000 KM; za rješavanje stambenih potreba od Fonda za izgradnju stanova za čl. porodica šehida i pog. boraca, RVI, demo.borce i prognane osobe   182.720 KM;  za Veterinarsku službu 103.147 KM; za Direkciju za puteve 27.037 KM.

Potraživanja po osnovu plaća i materijalnih troškova su izmirena u 2002. godini. Revizijom potraživanja od Fonda Kantona Sarajevo za izgradnju stanova za članove porodica šehida i poginulih boraca, RVI, demobilisane borce i prognane osobe utvrdili smo da se isto odnosi na neiskorištena sredstva stavljena na raspolaganje ovom Fondu. Pored Zaključka Vlade nismo imali na uvidu nikakvu drugu dokumentaciju za pravdanje osnova prenosa ovih sredstava. Navedenim Zaključkom sredstva se daju Fondu radi rješavanja stambenih potreba kreditiranjem stručnih kadrova MUP-a, Ministarstva stambenih poslova, Ministarstva za boračka pitanja i Ministarstva za rad, socijalnu politiku, raseljena lica i izbjeglice, a koji pripadaju kategorijama lica za koje je navedeni Fond osnovan.

Mi se nismo mogli jasno uvjeriti prema postojećoj dokumentaciji zašto Vlada Kantona prenosi sredstva Fondu za izgradnju, a uvjetuje raspodjelu za rješavanje stambenih potreba stručnih kadrova.

Mi predlažemo da se sa posebnom pažnjom izvrši pregled iskazanih potraživanja od fonda i da se raščisti ovo potraživanje. 

14.2.5.11. Zalihe

Zalihe, se ne prate knjigovodstveno, osim zaliha sitnog inventara, koji se evidentira unutar klase 2 u cilju nadzora nad njihovom upotrebom. Zalihe potrošnog materijala i drugih roba u naturalnim pokazateljima vode se kod Službe za zajedničke poslove, ali se knjigovodstveno ne iskazuju. Ovakav način ne obezbjeđuje kontrolu upotrebe materijala i roba, te predlažemo da se iste evidencije ustroje.

14.2.5.12. Kratkoročne obaveze

Ove obaveze iskazane su u iznosu od 1.089.776 KM, a sastoje se od:

· obaveze prema dobavljačima


  35.436 KM

· obaveze prema radnicima


890.447 KM

· obaveze prema drugim povezanim jedinicama
163.895 KM

Iskazane obaveze prema dobavljačima i prema radnicima izmirene su u januaru i februaru 2002. godine. Obaveze prema drugim povezanim jedinicama su do dana revizije djelimično izmirene. 

14.2.5.13. Posebne evidencije

Revizijom smo utvrdili da odjeljenje za knjigovodstvo Ministarstva finansija vodi još dva računa sa slijedećim stanjima na dan 31.12 2001. godine:

· račun Ratne štete privatizovanih preduzeća




      
     260.745 KM,

· račun Ureda za koordinaciju i praćenje realizacije projekta «Sarajevo ekonomski region»      44 KM

Finansijske transakcije sa ovih računa posebno se iskazuju, mimo knjigovodstva Organa Uprave.


Namjenski račun ratnih šteta privatizovanih preduzeća odnosi se na naplaćene poslove obavljene u Iraku 1989, 1990, 1991. godine. Ukupno naplaćena šteta je 1.817.693 US$. Isplate sa ovog računa odobrava Vlada Kantona.

Račun Ureda za koordinaciju i praćenje realizacije projekta «Sarajevo ekonomski region» otvoren je u septembru 2001. godine. Primici ostvareni na ovom računu su ostvareni u vidu donacija u iznosu 69.708 KM, a sredstva su namjenjena za turističku prezentaciju BiH. Rashodi su ostvareni u iznosu 49.952 KM. 

14.3. Računovodstvo

Računovodstvo je organizacijski smješteno u Ministarstvu finansija, a poslovne događaje evidentira na osnovu pokrenutih inicijativa svih ministarstava i službi Kantona Sarajevo. Ovakav načina rada nije uređen nikakvim pisanim procedurama. Ne postoji pravilnik o računovodstvu. 

Računovodstvene evidencije Organa Uprave iskazuju promjene i poslovne događaje koje obezbjeđuju dostatan evidencioni osnov za potreban nivo informacija o stanju imovine, obaveza, potraživanja, prihoda i rashoda, o čemu sastavlja izvještaje, ali nismo imali osnova da se uvjerimo da je bilo koji organ izvršne ili zakonodavne vlasti Kantona o istima informisan.

Revizijom smo utvrdili da računovodstvo ne poštuje u potpunosti propisanu klasifikaciju. Evidentiranje knjigovodstvenih promjena se, u pojedinim slučajevima, zasniva na neuredno likvidiranoj dokumentacionoj osnovi.

Preporuka:

- Mi predlažemo da računovodstvo u budućem periodu značajnije prati propisanu klasifikaciju iskazivanja prihoda i rashoda jer je to osnov za pouzdanost informacije. Isto tako smatramo da finansijski izvještaji Organa Uprave trebaju biti prezentirani Skupštini Kantona zbog informiranosti iste o načinu utrošenih sredstava iz budžeta vezano za cjelokupnu administraciju Kantona.

15. Ministarstvo zdravstva

15.1. Opći podaci

Vrši upravne, stručne i druge poslove utvrđene Zakonom koji se odnosi na nadležnost Kantona u oblasti zdravstva.

Za funkcionisanje djelatnosti sredstva se planiraju i obezbjeđuju iz Budžeta Kantona Sarajevo.

Rekapitulacija planiranih i utrošenih sredstava za 2001. godinu je slijedeća:

	O p i s
	P l a n i r a n o
	O s t v a r e n o
	I n d e k s

	a) trošak organa uprave
	613.000
	568.172
	92,69

	b) tekući grantovi-transferi
	1.704.000
	1.282.489
	75,26

	c) kapitalni izdaci
	200.000
	190.654
	95,33

	U K U P N O
	2.517.000
	2.041.315
	81,10


Prezentirani podaci pokazuju da je Ministarstvo poštovalo odluku o maksimalno dozvoljenim trošenjima predviđenim i usvojenim od Skupštine Kantona. 

Odobrena trošenja Budžetom razvrstana su u tri namjene: za toškove administracije zdravstva, tekuće grantove i kapitalne izdatke. U ovom dijelu izvještaja tretirat će se tekući i kapitalni izdaci, a troškovi administracije u izvještaju Organa Uprave zbog organizacijskog rasporeda poslova.

15.2. Nalazi i preporuke

15.2.1. Zakonska usaglašenost poslovanja

· Nedosljedna primjena Zakona o porezu na plaću, u dijelu koji se odnosi na obračun poreza na naknade članovima komisija.

15.2.2. Značajnosti kod trošenja budžetskih sredstava

A.Tekući transferi

Odobrena sredstva za tekuće grantove u 2001. godini iznosila su 1.704.000 KM, od čega je potrošeno 1.282.489 KM ili 75,26% planiranih sredstava.

Sredstva su utrošena prema slijedećoj specifikaciji:

- sufinanciranje zavoda za hitnu med. Pomoć


    300.000 KM

- sufinanciranje programa iz obl. Javnog zdravstva

    281.478 KM

- usluge mrtvozorstva





      34.545 KM

- fin. Pomoć za nabavku opreme zavodu za zdr,zašt.žena
      30.000 KM

- sprvođ. Progr. Prevencije narkomanije,alkohol.

    383.366 KM

- izvođenje preventivne sistemske deratizacije


    136.000 KM

- program zdravog grada i zdrave zajednice


      65.000 KM

- potpora razvoju naučno-istraživačke djelat. i edukacija

      52.100 KM

U K U P N O






1.282.489 KM

Provedenom revizijom poslovanja i usklađenosti sa zakonskim propisima utrošenih sredstava za tekuće grantove nismo uočili neusaglašenost sa važećim propisima, osim dijela koji se odnosi na obračun poreza na isplaćene naknade članovima komisija formiranim od strane ovog Ministarstva.

Prema važećim propisima (Zakon o porezu na plaću) za ovakve isplate predviđen je porez od 50% na neto osnovicu, a obračun je izvršen 30%.  

Preporuka:

- U skladu sa zakonom obračunavati pripadajući porez na dodatna primanja.
B.  Kapitalni izdaci

Iz Budžeta Kantona za 2001. godinu za kapitalne izdatke planirana su sredstva u iznosu od 200.000 KM. Na ime ovih izdataka utrošeno je 190.654 KM odnosno 95,33% u odnosu na plan. Ova sredstva utrošena su:

· za izradu projektne dokument. za Dom zdravlja «Saraj polje»

  48.000 KM

· za zdravstvenu stanicu «Trnovo»                                              

  15.000 KM

· za sufinanciranje projektne dokumentacije



100.000 KM

· za Dom zdravlja «Omer Maslić»

  

     
  12.654 KM

· za adaptaciju prostora za metadonsku terapiju                           

  15.000 KM

      U K U P N O







190.654 KM

Finansijske transakcije za kapitalna ulaganja urađene su na osnovu iniciranog poslovnog događaja od strane Ministarstva i potvrđenog sa Zaključkom Vlade Kantona koja je odobrila korištenje sredstava.

Ministarstvo ne raspolaže sa internim pravilima kojima bi bilo pobliže uređeno kako se  i na koji način finansiraju kapitalni projekti, kao i način praćenja i iskazivanja istih. Mi smatramo i predlažemo menadžmentu da se finansiranje kapitalnih izdataka treba jasno definisati.  
16. Ministarstvo obrazovanja, nauke i informisanja

16.1. Opći podaci

Poslovi i zadaci iz djelokruga Ministarstva vrše se u okviru organizacionih jedinica :


- Sektor predškolskog ,osnovnog i srednjeg obrazovanja,


- Sektor visokog obrazovanja i nauke,

- Sektor informisanja,

- Sektor plana, analize i statistike.

U sastavu Ministarstva je kantonalna upravna ustanova, koja nema svojstvo pravnog lica 


- Prosvjetno pedagoški zavod.
16.2. Nalazi i preporuke
16.2.1. Zakonska usklađenost poslovanja
Da se donesu novi Pedagoški standardi za osnovno obrazovanje, srednje obrazovanje (osim Gimnazije), visoko obrazovanje i da se riješi zakonska regulativa  za Ustanove nauke (Narodna tehnika, Akademija nauka i Institut za jezik), odnosno da se odredi kojim nivoima pripadaju (federalnom ili na nivou Države BIH). Da Ministarstvo utvrdi kriterije kojim će definisati materijalne troškove obrazovanja.

16.2.2. Značajnosti kod trošenja budžetskih sredstava

A. Tekući transferi
U 2001. godini planirani tekući izdaci Ministarstva su 116.264.000 KM, a ostvareni 115.487.894 KM, odnosno za 0,67% manje.
Tekući transferi, odnosno doznake iz Budžeta, nižim potrošačkim jedinicama nad kojim Ministarstvo vrši nadzor su:

	R/b
	Opis
	P l a n i r a n o 
	O s t v a r e n o
	Indeks

	1.
	Grant pojedincima,stipen.učenika i studenata
	160.000.00
	140.328.00
	87,70

	2.
	Osnovno obrazovanje
	42.262.000.00
	42.700.420.00
	101.04

	3.
	Srednje obrazovanje
	32.390.000.00
	32.138.939.00
	99,22

	4.
	Visoko obrazovanje
	35.086.000.00
	34.683.811,00
	98.85

	5.
	Ustanove nauka
	2.238.000.00
	2.162.558.00
	96.62

	6,
	Predškolsko obrazovanje
	564.000.00
	564.000.00
	

	7.
	Razni programi
	684.000.00
	636.995.00
	93,13

	8.
	Studenrski centri
	480.000.00
	472.000.00
	98,33

	9.
	Subvencije javnim prevozom
	2.400.000.00
	1.988.843.00
	82,86

	
	Ukupno tekući trasfer
	116,264,000,00
	115.487.894.00
	99,33


1. Tekući grant pojedincima (stipendije učenika i studenata)
Planirana sredstva za stipendije učenika i studenata iznose 160.000 KM, a realizovani iznos 140.328 KM, odnosno 12,29% manje. Pravo na stipendiju imaju učenici srednjih škola i studenti visokoškolskih ustanova sa područja Kantona Sarajevo .
Raspodjela ovih sredstava vrši se na osnovu Kriterija za dodjelu stipendija izuzetno talentovanim učenicima i studentima broj 11-01-38-sl od 23.10.2001. godine. 
2.Tekući grant za osnovno obrazovanje
Planirana sredstva za osnovno obrazovanje iznose 42.262.000 KM, a realizovana 42.700.420 KM, odnosno za 1,04% više. Realizovana sredstva odnose se na :


- bruto plaće zaposlenika



     31.634.430 KM


- naknade troškova zaposlenih


                    4.755.920 KM

- izdaci za materijal i usluge



       6.310.070 KM
 


  Ukupno

                       


     42.700.420 KM

Plaće u Osnovnom obrazovanju su isplaćivane na osnovu Zaključka Vlade Kantona broj 02-05-566/2000. godine od 28.07.2000. godine, kojom se utvrđuje osnovica za plaće u kantonalnim organima uprave, upravnim ustanovama i službama za upravu, sa vrijednošću koeficijenta od 95 KM. Broj nastavnika odgovarajuće stručnosti stručnih saradnika u školi utvrđuje se na osnovu Nastavnog plana i programa, vrste škole, broja odjeljenja, vaspitnih grupa, programa i rada škole, a ostalo osoblje na osnovu Pedagoških standarda iz 1987. godine. Tim revizije istiće da stari Pedagoški standardi ne mogu biti osnova za racionalniju i kvalitetniju realizaciju svih vidova vaspitnih i obrazovnih zadataka, koji proizilaze iz Zakona o osnovnom obrazovanju i vaspitanju. Ističemo da nismo imali uvida u način i isplatu plaća osnovnog obrazovanja

Naknade troškova zaposlenih odnose se na topli obrok, prevoz, pomoć u slučaju smrti i otpremnina u penziju. U razgovoru sa menadžmentom, ove naknade su isplaćivane u nižim iznosima od dozvoljenih. Tim revizije nije imao uvida u isplatu ovih nakanada, jer se isti isplaćuju preko obrazovnih institucija.

Izdaci za materijal i troškove realizuju se na osnovu starih kriterija i naslijeđene prakse, a osnov za određivanje materijalnih troškova je bruto plaća, ali nam nisu dati na uvid kriteriji po osnovu ovih isplata.
3. Tekući grant za srednje škole
Planirana sredstva za srednje obrazovanje iznose 32.390.000 KM, a realizovana  32.138.939 KM, odnosno za 0,78% manje. Realizovana sredstva odnose se na :


- bruto plaće zaposlenika



  24.028.263 KM


- naknade troškova zaposlenih



    3.006.894 KM

- izdaci za materijal i usluge



    5.103.782 KM

  Ukupno

    
           


  32.138.939 KM

Zaključkom Vlade Kantona broj 02-05-566/2000. godine od 28.07.2000. godine, utvrđena je  osnovica za plaće u kantonalnim organima uprave, upravnim ustanovama i službama za upravu u visini od 95 KM. Pedagoškim standardima za gimnazije definisana je struktura nastavnog kadra, stručnih saradnika i saradnika u nastavi, rukovodnog, administrativnog i ostalog osoblja, te oblici i vidovi organizovanja gimnazija, elementi prostora i opreme Ostale srednje škole nemaju objavljene Pedagoške standarede, a kao kriterij kortiste Pedagoške standarde za gimnazije. Pedagoški standardi za ostale srednje škole su u prijedlogu. Tim revizije nije imao uvida u način i isplatu plaća srednjeg obrazovanja, jer se iste isplaćuju u obrazovnim institucijama.

Nakanade troškova zaposlenih odnose se na  topli obrok, prevoz, pomoć u slučaju smrti i otpremnina za penzije. Tim revizije  nije imao uvida u isplatu ovih naknada.

Izdaci za materijal i usluge realizuju se na osnovu starih privremenih kriterija, koji nisu potvrđeni niti novi doneseni. 

4.Tekući grant za visoko obrazovanje

Planirana sredstva za visoko obrazovanje iznose 35.086.000 KM, a realizovana 34.683.811 KM, odnosno za 1,15% manje. Realizovana sredstva odnose se na:


- bruto plaće zaposlenika


     28.355.801 KM


- naknade troškova zaposlenih


       2.995.257 KM

- izdaci za materijal i usluge


       3.332.753 KM


 

   
  Ukupno


                               34.683.811 KM

Standardi za Visoko obrazovanje nisu objavljeni.U toku revizije saznajemo da su standardi za Visoko obrazovanje u nacrtu. Kriterij za finansiranje Visokog obrazovanja su evidencioni listovi u kojima se nalaze osnovni podaci o broju studenata, prostoru i zaposlenom osoblju.

Zaključkom Vlade Kantona broj 02-05-566/2000. godine od 28.07.2000. godine, utvrđena je  osnovica za plaće u kantonalnim organima uprave, upravnim ustanovama i službama za upravu u visini od 95 KM. 

Naknade troškova zaposlenih odnose se na topli obrok, prevoz, pomoć u slučaju smrti i otpremnina u penziju. Tim revizije  nije imao uvida u isplatu  plaća i naknade troškova zaposlenih za Visoko obrazovanje.

Izdaci za materijal i usluge realizuju se po naslijeđenoj praksi, bez kriterija i internih uputstava. 

5.Tekući grant za Ustanove nauke

Planirana sredstva za Ustanove nauke iznose 2.238.000 KM, a realizovana 2.162.558 KM, odnosno za 3,37% manje. Realizovana sredstva odnose se na :


- bruto plaće zaposlenika



1.525.210 KM


- naknade troškova zaposlenih



   140.971 KM

- izdaci za materijal i usluge



   496.377 KM

  Ukupno


           


2.162.558 KM

Ustanove nauke se finansiraju  Zakonom o visokom obrazovanju, a Narodna tehnika, Akademija nauka i Institut za jezik  na osnovu finansijskih planova i Zaključaka Vlade Kantona Sarajevo. Tim revizije ističe, da se pravilno riješi način finansiranja Ustanova nauke.

6.Tekući grant o predškolskom odgoju i obrazovanju
Realizovana sredstva za predškolski odgoj i obrazovanje iznose 564.000 KM. Budžet Kantona u ralizaciji ovih sredstva  učestvuje sa 1/12 od ukupno  planiranih sredstava za predškolski odgoj i obrazovanje. Za transfer ovih sredstava, Timu revizije nisu dati Pedagoški standardi, Normativi,  niti kriteriji. 
7. Tekući grant - programi obrazovanja
Planirana sredstva programi u obrazovanju iznose 684.000 KM, a realizovana 636.995 KM, odnosno 6.87% manje. Ralizovana sredstva odnose se na: nagrade učenika i studenata za takmučenja, izrada pehara za takmičenja, štampanje diploma, festival rada učenika srednjih škola, organizacija proljetnog krosa, sufinansiranje postdiplomskog studija, finansiranje terenske nastava, sufinansiranje međunarodne mature i drugi razni  projekti. Na osnovu uredno priložene dokumentacije  sredstva su transferirana budžetskim korisnicima. 
8. Tekući grant Studentski centri
Planirana sredstva za Studentske centre iznose 480.000 KM, a realizovana 472.000 KM, odnosno za 1,.67% manje.
Skupština Kantona Sarajevo je preuzela pravo osnivača Javne ustanove. Iz budžetskih sredstava za studentske centre Sarajevo se obezbjeđuje životni standard za studenate u skladu sa Odlukom o preuzimanju prava osnivača. Budžetska sredstva u finansiranju studentskih centara učestvuju 43,6% bruto troškova zaposlenih, angažovanih na poslovima smještaja i ishrane studenata.

9.Tekući grant subvencije javnim preduzećima (prevoz učenika, smještaj  i ishrana studenata)
Planirana sredstva za subvencije iznose 2.400.000 KM, a realizovana 1.988.843 KM, odnosno za 17.13% manje.
Učenici osnovnih škola i srednjih škola imaju pravo na povlasticu-javnog prevoza, u skladu sa Zakonom o povlasticama u unutrašnjem putničkom saobraćaju. Uvidom u raspoloživu dokumentaciju, Tim revizije ističe da javni prevoz koriste 14.865 korisnika. Timu revizije nisu dati na uvid spiskovi korisnika javnog prevoza. U subvencioniranju javnog saobraćaja Budžet Kantona učestvuje sa 30% iznosa od osnovne cijene pretplatne karte.
Smještaj i ishrana studenata je regulisana potpisanim Protokolom broj 02-05-790-4/01 od 27.09.2001. godine. Potpisanim Protokolom utvrđeno je da će kantoni finansirati 60% kalkulativne cijene za smještaj i ishranu studenata.

Preporuka:

· da se donesu novi Standardi i Normativi u cilju skladnijeg sistema osnovnog obrazovanja i vaspitanja, te uključivanje osnovnih škola u nove zahtjeve vremena,

· da se donesu Standardi i Normativi dijelom za srednje i visoko obrazovanje,

· da se donese zakonska regulativa dijelom za Ustanove nauke, 

· da se donesu Pedagoški standardi, Kriteriji i normativi za finansiranje, tekućeg granta za predškolski odgoj i obrazovanje.

· da se donesu kriteriji za materijalne troškove obrazovanja,
· da se donese zakonska regulativa za Ustanove nauke,
· da se vodi evidencija o učenicima koji koriste pravo o povlasticama u unutrašnjem putničkom saobraćaju.

B. Kapitalni grantovi
Planirani i realizovani kapitalni izadaci iznose 200.000 KM. Sredstva budžetskim korisnicima su realizovana na temelju prispjelih zahtjeva, a odobravana po proritetima shodno raspoloživim sredstvima Budžeta. Uvidom u transfer Tim revizije ističe da su sredstva utrošena za rekonstrukciju i sitne poravke za obrazovanje. U razgovoru sa menadžmentom saznajemo da su budžetski korisnici prilikom nabavke materijala  primjenjivali Udredbu nabavke roba, usluga i ustupanju radova.

17. Ministarstvo kulture i sporta

17.1. Opći podaci

U skladu sa Zakonom o ministarstvima kantona Sarajevo, Ministarstvo kulture i sporta vrši upravne, stručne i druge poslove utvrđene zakonom, koji se odnose na pripremanje propisa iz nadležnosti ministarstva, utvrđivanje i provođenje politike razvoja kulture i kulturnih djelatnosti, organizovanje i učestvovanje u organizovanju kulturnih manifestacija od značaja za Kanton, kao i drugih poslova utvrđenih zakonom, a odnose se na oblast kulture i sporta. 

Poslovi i zadaci iz djelokruga rada Ministarstva utvrđeni su godišnjim programom rada, usvojenim 20.02.2001. godine, a vrše se u okviru slijedećih organizacionih jedinica:

· Sektor za kulturu 

· Sektor za sport

Izvan organizacionih jedinica u Kabinetu Ministra obavlja se služba sekretara ministarstva, stručnog saradnika za nadzor i upravne poslove, stručnog saradnika za finansije kao i tehničkog sekretara i mlađeg referenta za informatiku.

Ministarstvo ima usvojene sve zakonom propisane akte. Pravilnik o unutarnjoj organizaciji usvojen 16.08.01. godine, a do tada je na snazi bio Pravilnik o radnim odnosima i plaćama i drugim ličnim primanjima djelatnika Ministarstva kulture i sporta Kantona Sarajevo.

17.2. Izvršenje budžeta

17.2.1. Rashodi

	R/b


	Opis
	2001. godina
	Odstupanje

(4-3)
	Index

(4:3x100)

	
	
	Planirano
	Ostvareno
	
	

	  1
	Troškovi Organa Uprave
	279.000
	278.444
	-556
	99,80

	  2.
	Tekući grantovi
	14.110.000
	13.604.099
	-505.901
	96,41

	  3.
	Kapitalni grantovi
	250.000
	139.560
	-110.440
	55,82

	
	Ukupno
	14.639.000
	14.022.103
	-616.897
	95,79


Struktura tekućih i kapitalnih grantova prikazana je u sljedećoj tabeli:

	Opis
	Planirano
	Ostvareno
	Index

	Tekući grantovi

- kultura

- sport
	14.110.000

12.502.000

  1.608.000
	13.604.099

12.053.542

  1.550.557
	96,42

96,43

96,43

	Kapitalni grantovi

- kultura

- sport
	     250.000

     200.000

       50.000
	     139.560

       90.000

       49.560
	55,82

45,00

99,12


Troškovi organa uprave pojašnjeni su u sklopu izvještaja o organu uprave, a u ovom izvještaju pojašnjeni su izdaci za tekuće i kapitalne grantove za kulturu i sport.

Tekući grantovi su u budžeta iskazani u jednom iznosu, tako da isti pojedinačno nisu uporedivi sa planskim veličinama. 

Iznos za tekuće grantove po organizacionim jedinicama raspodijeljen je na slijedeći način:

	Tekući grantovi- kultura
	12.053.542

	- bruto plaće i naknade kant.inst.kulture

- mat.tr.kantonalnih institucija kulture

- bruto plaće i nak.državnih inst.kulture

- mat.tr.državnih inst.kulture

- stimulacija programa iz kulture

- kulturne manifestacije

- posebni programi i projekti u kulturi

- značajne izložbe

- 17 KUD-ova i saveza

- podsticaj kulturnog stvaralaštva

- podsticaj filmskog stvaralaštva

- zaštita kulturnog stvaralaštva

- međunarodna kulturna suradnja

- tekući programi iz kulture
	  4.495.825

  1.890.727

  1.972.221

     397.821

     581.500

     907.908

     200.000

       45.000

     126.000

        45.000

      481.930

      143.397

      180.366

      585.846

	Tekući grantovi – sport
	    1.550.558

	- bruto plaće i mat.tr.kantonalnog sport.saveza

- finansiranje športskih projekata

- šahovski turnir «Bosna 2001»

- učešće košarkaške reprezentacije na EP

- turnir u malom nogometu

- sportski rekviziti

- međunarodni turniri

- izbor sportaša kantona
	         41.798

    1.294.835

         80.000

         85.000

           2.500

         16.925

         22.500

           7.000

	UKUPNO TEKUĆI GRANTOVI
	    13.604.099


Iz gornje tabele vidljivo je da je za kantonalne institucije kulture u toku 2001.god. utrošeno 6.386.552 KM.

Za državne institucije kulture u 2001. godini utrošeno je   2.370.042 KM.

Za programe iz oblasti kulture u 2001.godini utrošeno je  3.296.948 KM.

Metodom uzorka provjereni su grantovi za programe iz kulture i utvrđeno je da za sve grantove postoje Zaključci Vlade i Odluke ministra koji su u skladu sa zakonskim propisima koji regulišu ovu oblast kao i kriteriji za raspodjelu sredstava.

Za kantonalne sportske institucije u 2001. godini za bruto plaće i materijalne troškove utrošeno je 41.798 KM. Za sportske programe u 2001. godini utrošeno je 1.508.759 KM.

Metodom uzorka provjereni su grantovi za programe iz kulture, kao i grantovi za sportske programe. Utvrđeno ja da za sve postoje Zaključci Vlade i Odluke ministra temeljene na zakonskim propisima koji regulišu ovu oblast i kriteriji za raspodjelu tih grantova. 

Ministarstvo kulture i sporta Kantona Sarajevo u 2001. godini finansira redovnim dotacijama na ime plaća i materijalnih troškova rada, a bez direktnog zakonskog osnova, samo na osnovu Ustavne odredbe (član 12. Ustava kantona Sarajevo “Sl. novine kantona Sarajevo” broj 1/96) slijedeće državne institucije:
a) Iz oblasti kulture:
· Zemaljski muzej BiH
· Muzej književnosti i pozorišne umjetnosti BiH
· Historijski muzej BiH
· Kinoteka BiH
· Nacionalna i univerzitetska biblioteka BiH
· Biblioteka za slijepa i slabovidna lica BiH
· Republički zavod za zaštitu kulturno-historijskog i prirodnog naslijeđa BiH
· Umjetnička galerija BiH
b) Iz oblasti sporta:
· Sportski savez BiH
Prema važećim zakonima institucije od državnog značaja trebale bi se finansirati iz Budžeta F BiH, međutim najveći teret njihovog opstanka ležao je na Budžetu Kantona Sarajevo.
Ministarstvo kulture i sporta Kantona Sarajevo godinama je pokretalo inicijativu prema višim organima vlasti da se statusno riješi pitanje ovih institucija, a time i način finansiranja.
Federacija BiH vršila je nadzor nad radom ovih ustanova, a Kanton Sarajevo ih je finansirao. Ovo pitanje pokrenuto je i u Informaciji o finansiranju državnih institucija u oblasti kulture 30.10.2001. godine kada su doneseni i odgovarajući zaključci i pokrenuta je inicijativa prema Vijeću ministara BiH i inicijativa prema Vladi F BiH da do trenutka realizacije na državnom nivou preuzme finansiranje ovih institucija kulture.

Preporuka:

- Ured za reviziju budžeta/proračuna u F BiH preporučuje da menadžment Ministarstva kulture i sporta Kantona Sarajevo sa višim organima vlasti riješi pitanje finansiranja institucija od državnog značaja, jer bez dotacija Kantona ove institucije bi vjerovatno mogle prestati sa radom ili u znatnoj mjeri reducirati svoje kulturne odnosno sportske aktivnosti.
17.2.2. Kapitalni grantovi 

Iz budžeta Kantona za 2001. godinu za kapitalne izdatke planirana su sredstva u iznosu od 250.000 KM. Na ime ovih izdataka utrošeno je 139.560 KM tj. 55,82 % u odnosu na plan.
Utrošena sredstva u iznosu od 139.560 KM raspoređena su :
za kulturu je utrošeno 




90.000 KM
- za sufinanciranje Hadžisinanove tekije



20.000 KM
- za sufinanciranje Kamernog teatra 55



20.000 KM
- za sufinanciranje sanacije Samostana sv. Ante


20.000 KM
- za sanaciju Umjetničke galerije BiH



10.000 KM
- za sufinanciranje izgradnje Centra na Čengić Vili

20.000 KM
za sport je utrošeno 




            49.560 KM
- za izgradnju tribina Stadiona Grbavica



 8.510 KM
- za rekonstrukciju sportskog igrališta Jarčedoli


 3.000 KM
- za sufinanciranje adaptac.Dvorane Zetra

            33.000 KM
- za sufinanciranje sportskog igrališta



 4.050 KM
- za rekonstr. školskog dvorišta O.Š. Ethem Mulabdić
              1.000 KM
Metodom uzorka konstatujemo da su isplate za kapitalne izdatke vršene na temelju zaključaka Vlade i iste su izvršene u okviru planiranih veličina.

18. Ministarstvo za rad, socijalnu politiku, raseljena lica i izbjeglice

18.1. Opći podaci

Poslovi iz djelokruga Ministarstva vrše se u okviru organizacioni jedinica i to: sektor za socijalnu zaštitu, sektor za rad i zapošljavanje, sektor za raseljena lica, povratak i repatrijaciju. Programiranje i planiranje rada Ministarstva vrši se u skladu sa Uredbom o načelima za utvrđivanje unutrašnje organizacije kantonalnih organa uprave i kantonalnih upravnih ustanova  i Pravilnikom o unutrašnjoj organizaciji ministarstva za rad, socijalnu politiku, raseljena lica i izbjeglice.

18.2. Nalazi i preporuke

18.2.1. Zakonska usklađenost poslovanja

Ministarstvo nije u potpunosti postupilo u skadu sa Uredbom o postupku nabavke roba, usluga i ustupanju radova- konsalting usluge za područje : Federacije i Republike srpske i dijelove Federacije.Revizijom je utvrđeno da Ministarstvo nema kriterije za isplatu subvencija JKP “Gras”.

18.2.2. Značajnost kod trošenja budžetskih sredstava

A. Tekući transferi

U 2001. godini planirani tekući izdaci Ministarstva su 61.885.000 KM, a ostvareni 54.350.182 KM, odnosno za 12,18% manje.

Tekući transferi, odnosno doznake iz Budžeta, nižim potrošačkim jedinicama nad kojim Ministarstvo vrši nadzor su:

	R/b
	Opis
	P l a n i r a n o
	O s t v a r e n o
	Indeks

	 I
	UKUPNA SOC. ZAŠTITA (A+B+C)
	26.641.000.00
	25.038.323.28
	93,99 %

	1.
	A.  SOCIJALNA ZAŠTITA
	10.840.239.00
	10.840.239.00
	-

	2.
	B. SREDSTVA ZA POM. UST.
	10.520.761.00
	8.918.084.28
	84,77%

	
	Hrana,hljeb i mat.troškovi
	-
	929.135.07
	

	
	Sredstva za subvencioniranje građ.
	
	7.771.740.70
	

	
	Interventa sredstva za pomoć
	
	116.058.51
	

	
	Sreds. Za prihv. pros. i skitnica
	
	101.150.00
	

	3.
	C. PREVOZ PENZIONERA
	5.280.000.00
	5.280.000.00
	

	II
	DJEČIJA ZAŠTITA
	17.500.000.00
	17.062.128.74
	97,50%

	III
	ZAŠTITA CŽR-a
	3.500.000.00
	3.039.060.40
	86,84%

	IV
	RAD I ZAPOŠLJAVANJE
	700.000.00
	82.800.00
	11,83%

	V
	RASELJ. LICA I IZBJEGLI.
	8.135.000.00
	4.687.452.54
	57,62%

	VI
	TEKUĆI GRANT ZA PLATE I MAT. TROŠ. USTANOVAMA
	5.409.000.00
	4.440.417.00
	82,10%

	
	UKUPNO I-VI
	61.885.000.00
	54.350.181.96
	87,82


1.1. Socijalna zaštita

Isplaćena socijalna davanja u iznosu 10.840.239 KM su u okviru planiranih socijalnih davanja, a što se isplaćuje ugroženom stanovništvu čije je pravo regulisano Zakona o socijalnoj zaštiti, zaštiti civilnih žrtava rata i zaštiti porodice sa djecom.

Visina davanja  za izdržavanje je potrošačka korpa koja se uvećava za 10% iznad iste za svakog narednog člana domačinstva. Revizijom je utvrđeno da su ova davanja isplaćena u skladu sa propisanom regulativom. Pored zakonom određenog prava na socijalna davanja, isplate su vršene i na osnovu Uredbi  o subvencioniranju troškova grijanja u najmanjem iznosu po 50 KM za sezonu grijanja 2001/2002. godinu.

U okviru socijalne zaštite utvrdili smo  isplate  naknade – pomoć zaposlenim radnicima:

· pomoć za radnike “Milkos”    09.02.2001


 27.250.00KM

· pomoć za radnike “Alhos”      09.02.2001


44.690.00 KM

· pomoć za radnike “Milkos”    03.04.2001


25.942.00 KM

Isplate ovih davanja su vršena na osnovu zaključka Vlade za 660 radnika «Alhos» i «Milkos». 

Ova  davanja su vršena u gotovini  preko JU Kantonalnog centra za socijalni rad, koji je zadužen za isplatu radnicima na čekanju. 

1.2.1. Nabavka hljeba i hrane 

Ralizacija nabavke hljeba i hrane iznosi 929.135 KM. Revizijom je utvrđeno da je nabavku hrane i paketa vršio Crveni krst-križ i Direkcija za robne rezerve.

1.2.2. Subvencije za grijanje,  sahrane dženaze, voda struja i stanarina

Isplaćeni oblici materijalnih davanja za grijanje, sahrane, dženaze, vodu, struju i stanarinu iznosi 7.771.741 KM. Ovi vidovi materijalnih davanja realizuju se posredstvom JU Kantonalnog centra za socijalni rad u skladu sa Uredbama o subvencioniranju troškova grijanja za sezonu  2001/2002 i subvencioniranju troškova dženaze-sahrane-pokop. Nabavka ogrijevnog drveta realizovana je posredstvom JU Kantonalnog centra za socijalni rad Sarajevo. Ova nabavka je vršena  transparentno i u skladu sa Uredbom o postupku nabavke roba, usluga i stupanju radova.

1.2.3. Prevoz penzionera

Isplaćena novčana sredstava za prevoz penzionera iznose 5.280.000 KM. Novčana sredstva isplaćena su na osnovu Zaključka Vlade o odobravanju sredstava za kupovinu karata za prevoz penzionera gradskim prevozom, januar-decembar 2001. godine.

Uvidom u dokumentaciju, uočili smo, da su iz  budžetskih sredstava JKP “Gras” Sarajevo kontinuirano transferirana sredstva za dvanaest mjeseci u istim iznosima po 440.000 KM. Vlada je zadužila Ministarstvo da se transfer izvrši pod uslovom koji treba da zadovolji dokumentacionu osnovu. Revizija je utvrdila da sredstva za prevoz penzionera nisu transparentno trošena, da naloženi zaključak Vlade nije ispoštovan i da dokumentaciona osnova ne obezbjeđuje pravilnost utroška sredstava. Iz tog razloga nismo u mogučnosti  potvediti pravilnu ralizaciju finansijskih transakcija.

II Tekući grant za dječiju zaštitu

Planirana sredstva Budžetom Kantona iznose 17.500.000 KM, a isplaćena 17.062.128.74 KM, odnosno za 2,5% manje. Ministarstvo ovaj vid  materijalnih davanja isplaćuje u skladu sa Zakonom o osnovama socijalne zaštite, zaštite civilnih žrtava rata i zaštite porodice sa djecom.

III Tekući grant za CŽR-a

Planirana sredstva Budžetom Kantona  iznose 3.500.000 KM, a realizovana 3.039.060.40KM, odnosno za 13,16% manje. Iznosi ovih davanja su usklađeni sa Zakonom o osnovama socijalne zaštite, zaštite civilnih žrtava rata i zaštite porodice sa djecom za (ličnu invalidninu, dodatak za njegu i pomoć od strane drugog lica, ortopedski dodatak, porodična invalidnina i dječiji dodatak). Poslove CŽR-a je povjereno općinskim službama.

IV Tekući transfer za rad i zapošljavanje

Planirana sredstva Budžetom Kantona iznose 700.000 KM, a realizovana 82.800 KM, odnosno za 88,17% manje.

Realizovana sredstva:


- turistička zajednicaTrnovo



  9.800 KM

- Vatrić Nijaz MEB-banka



  9.000 KM


- uslužna radnja”Naša nada”



  5.000 KM


- UPI Poslovni sistemiSarajevo


             30.000 KM


- tvornica bicikla “LASTA” Sarajevo


  6.000 KM


- udruženje slijepih Sarajevo



  3.000 KM


- Nezavisni biro Modrića



20.000 KM
 


  Ukupno



                          82.800 KM

Sredstva su data s namjenom u projekte za zapošljavanje. Ističemo da Ministarstvo  nama povratnu informaciju o broju uposlenih lica.

V Tekući transfer raseljenim osobama-prognanicima i izbjeglicama-povratnicima

Planirana sredstva Budžeta Kantona iznose 8.135.000, a potrošena 4.687.453 KM odnosno za 42,38% manje. Iz Budžeta Kantona je finansirano:

- stambeno zbrinjavanje raseljenih osoba,

- održavanje privremenih objekata za smještaj raseljenih lica,

- zdravstvena zaštita raseljenih osoba - prognanika i izbjeglica - povratnika,

- repatrijacija raseljenih lica,

- hrana za izbjeglice,

- sanacija i opremanje Đačkog doma Buća Potok,

- sredstva za sanaciju i zakupninu objekat  ”Garsonjere” u Ilijašu i

- nabavka odjeće za izbjegla i raseljena lica.

Najveća davanja Sektora za raseljene osobe - prognanike i izbjeglice - povratnike odnose se na nabavku građevinskog materijala i sanacija stambenog prostora. Utrošak ovih sredstava urađen je na osnovu odgovarajuće dokumentacije koja obezbjeđuje dovoljno dokaza o finansijskom transferu. Uočili smo da Ministarstvo pored finansijskih pokazatelja vodi i naturalna davanja po namjeni i količinama, što smatramo značajnim pomakom u transparentnom trošenju novca za ove namjene. 

Uočili smo isplate konsalting usluge za koje ističemo različitost u plaćanju na sanaciji stambenih objekata i stanova na području Federacije 3,5% i Republici Srpskoj i dijelovima Federacije 5%. Uvidom u ispostavljene račune ukupno četiri računa, ove usluge se isplaćuju na osnovu Ugovora, čiji ponuđač nije odabran u skladu sa Uredbom o odabiru najpovoljnije ponude. 

Zdravstvena zaštita za raseljene osobe-prognanike i izbjeglice-povratnike, se rješava putem općinskih službi.

Ured za reviziju smatra da ovi transferi nisu dovoljno jasni, prezentirana dokumentaciona osnova ne obezbjeđuje sigurnost da su usluge stvarno izvršene. Plaćanje ovih obaveza se vrši na osnovu “obavještenja” čija se osnovanost ne provjerava.

Nabavka lijekova raseljenim osobama-prognanicima i izbjeglicama-povratnicima vršena je od “Apoteke”

Sarajevo. Ova davanja su isplaćena na osnovu Zakona o raseljenim osobama-povratnicima u Kantonu Sarajevo. Tim revizije je utvrdio da Ministarstvo, u skladu sa Zaključkom Vlade Kantona, nije vršilo kontrolu korisnika zdravstvene zaštite.

Alternativni smještaj raseljenih osoba-prognanika i izbjeglica-povratnika za «Garsonjere» u Ilijašu. Uvidom u Ugovor zaključen između doo «Željezare» Ilijaš i Vlade Kantona Sarajevo o zakupu nekretnina (članom 1. Ugovora) zakupoprimac se obavezuje da će adaptaciju - saniranje objekta  izvršiti o svom trošku. Ova isplata je izvršena na bazi neadekvatne dokumentacije jer ispostavljeni račun ne sadrži specifikaciju nabavljenog materijala. 

Sa tekućeg granta raseljena lica i izbjeglice vršena je nabavka računarske opreme i računarske mreže za općinske službe i Sektor za raseljena lica i izbjeglice na osnovu zaključka Vlade. Tim revizije ističe da ova nabavka nije u skladu sa važećom regulativom. U ovom slučaju zaključak Vlade nije tačno definiran, radi se o kapitalnom grantu, koji je  planiran i unaprijed poznat za nabavku računarske opreme.

VI Tekući grantovi ustanovama 

JU Kantonalni centar za socijalni rad 





2.291.974 KM

JU Dom za socijalno zbrinjavanje osoba sa invaliditetom  idrugih osoba

   980.487 KM

JU Dječiji dom Bjelave







   767.956 KM

JU Porodično savjetovalište






   100.000 KM

JU Služba za zapošljavanje Kantona Sarajevo




   300.000 KM 


Ukupno
      






            4.440.417 KM

Tekuća sredstva su utrošena za plaće i materijalne troškove ustanova socijalne i dječije zaštite za obavljanje redovne djelatnosti u skladu sa Zakonom o socijalnoj zaštiti, zaštiti civilnih žrtava rata i zaštiti porodice sa djecom.

Preporuka:

- da Ministarstvo znatno ojača kontrolu nad trošenjem javnih sredstava, da propiše interna pravila u cilju efikasnije i ekonomičnije potrošnje javnih sredstava, što se posebno odnosi na subvencije javnog prevoza za penzionere i za isplatu zdravstvenih usluga,

- da Ministarstvo nabavku kapitalne imovine vrši u skladu sa zakonskim propisima.

B.  Kapitalni grantovi

Planirani kapitalni grantovi iznose 1.036.000 KM, a realizovani 113.551 KM, odnosno za 89,04% manje. Sredstva su utrošena za pripremne aktivnosti za izgradnju porodičnog savjetovališta za općine Vogošća, Hadžići, Ilijaš i Trnovo. 

Nismo imali uvida u interne procedure i pravila koja bi pobliže uredila kapitalne grantove, što smatramo bitnim u realizaciji istih.

19. Stručna služba za zajedničke poslove

Kanton je 30.01.1997. godine obrazovao Stručnu službu za zajedničke poslove koja treba da vrši određene zajedničke, stručne, administrativno-tehničke i druge poslove za potrebe Skupštine Kantona, Vlade Kantona, njihove stručne službe i kabinete, ministarstva Kantona, izuzev MUP-a i Profesionalnu vatrogasnu brigadu.

Kao zajednički poslovi, u skladu sa članom 2. Uredbe o obrazovanju Stručne službe za zajedničke poslove, smatraju se: personalni i opći poslovi, poslovi objedinjavanja informacionog sistema, poslovi nabavke i distribucije materijalnih sredstava, poslovi pisarnice, poslovi prepisa i umnožavanja materijala, poslovi održavanja i korištenja voznog parka, poslovi obezbijeđenja zgrade, poslovi održavanja i zagrijevanja zgrade i protivpožarne zaštite, poslovi učestvovanja Kantona u organizaciji i suorganizaciji javnih manifestacija, te poslovi pružanja ugostiteljskih usluga u internim restoranima i bifeima, iznajmljivanje tehničke opreme, umnožavanje i uvezivanje materijala trećim licima uz naknadu.

Sve aktivnosti koje obavlja SSZP imaju odraza na finansijske izvještaje Organa Uprave, pa iz tog razloga nije vršena revizija finansijskih pokazatelja ove službe što ionako prati računovodstvo Organa Uprave. Zbog značajnosti rada ove službe čije poslovanje ima odraza na finansijske transakcije iznosimo neka zapažanja:
SSZP svaki mjesec sačinjava analizu troškova mobilne telefonije, fiksne telefonije, goriva i reprezentacije po ministarstvima i službama Kantona i o troškovima obavještava dotična ministarstva. Izvještaji su manjkavi iz razloga što ne daju vrijednosne pokazatelje za troškove goriva, kao i što ne daju uporedne pokazatelje (kolika je dozvoljena potrošnja svake od ove vrste rashoda), kao i pokazatelje o ostvarenim razlikama.

Ono što nismo utvrdili zbog nedostatka dokumentacije, a smatramo bitnim je to šta su ministarstva poduzela u cilju otklanjanja ukazanih nepravilnosti. Ukoliko se ne poduzimaju mjere o kojima su ministarstva informirana onda je to samo nepotrebno administriranje, zato predlažemo da SSZP značajnije i kvalitetnije informiše o uočenim trendovima pojedinih vrsta troškova, ali istovremeno da ministarstva na koja se odnose ove informacije ovo tretiraju kao propisanu obavezu iz razloga što je Skupština Kantona dala u nadležnost ovoj službi.

Upotreba službenih vozila nije regulisana posebnim pravilnikom. Postoji interni akt o načinu korištenja vozila koji se ne poštuje u potpunosti. Postoji pismena inicijativa Vladi Kantona od strane SSZP da se u cilju poboljšanja bezbjednosti normativno reguliše postupak upotrebe motornih vozila. Ova inicijativa nije usvojena od strane Vlade. 

20. Zaključak

Tokom obavljanja revizije uočene su slabosti u funkcionisanju sistema internih kontrola koje uspostavlja menadžment, što je imalo za posljedicu uvjetno potvrđivanje finansijskih izvještaja.

Slabosti su izražene u slijedećim oblastima:

· Djelimične nedosljednosti u primjeni Zakona o budžetima/proračunima F BiH,

· Djelimične nedosljednosti u primjeni Uredbe o nabavci roba, usluga i ustupanja radova,

· Djelimične nedosljednosti u primjeni Zakona o porezu na plaće,

· Djelimične nedosljednosti u primjeni Zakona o radnim odnosima i plaćama službenika organa uprave u F BiH,

· Djelimično nepravilno knjigovodstveno iskazivanje pojedinih bilansnih pozicija,

· Nepostojanje internih pravila i politika menadžmenta koja bi pobliže regulisala pojedina trošenja budžetskih sredstava.

Cijeneći okruženje u kojem je radila administracija Kantona Sarajevo, kao i ekonomsko finansijsku situaciju, želimo istaknuti svoje zapažanje temeljeno na kontaktima sa odgovornim osobama i provedenoj reviziji, koje je pozitivno, a vezano je za spremnost iste u građenju transparentnijeg odnosa i primjene zakonskih propisa u trošenju budžetskih sredstava.

Po našoj ocjeni spremnost za sprovođenje efikasnijeg i pravilnijeg načina rada iskazana je kod svih osoba s kojima smo kontaktirali u toku provođenja revizije.

Mi smo provedenom revizijom istakli djelimične nedosljednosti u primjeni pojedinih propisa, ali želimo istaknuti i neke pozitivne primjere koje je pokrenula administracija Kantona u ranijim periodima, a koji se odnose na uređivanje zakonskih propisa iz nadležnosti Kantona. Tu prije svega mislimo na usvojeni Zakon o imovini Kantona Sarajevo i dugih propisa iz oblasti aktivnosti oko planiranja i utroška budžetskih sredstava.

Mi pozitivno cijenimo ove napore i svjesni smo da se radi o procesu koji zahtjeva duži vremenski period, pa i prva provedena revizija od strane ovog Ureda ima za cilj podržati ove procese i ukazati na efikasnije uspostavljanje sistema kontrola sa ciljem zaštite imovine i sredstava.

Komentar:

Administracija Kantona Sarajevo očitovala se na Izvještaj o reviziji finansijskih izvještaja na dan 31.12.2001. godine, koji nije došao u predviđenom roku, ali smo isti prihvatili radi finansijskog značaja i veličine javnog novca kojim upravlja ovaj kanton.

Primjedbe koje su navedene od strane kantonalne administracije, a koje su osnovane, razmotrene su i ugrađene u ovaj Izvještaj. 

Međutim, neke primjedebe zapravo i nisu to, jer obrazlažu zašto je nešto urađeno, a obrazloženje nije argument za date preporuke. 

Vaše primjedbe koje zaslužuju dodatno pojašnjenje, što ovdje činimo, proizilaze samo iz toga što smo zaključili da niste pravilno razumjeli date preporuke.

Slijedom Vaših primjedbi, to se odnosi:

Ministarstvo finansija:

Tačku 3. primjedbe na naš Izvještaj  ne možemo prihvatiti iz razloga je što Zakon o porezu na plaću predvidio stopu poreza od 50% na dodatna primanja iz redovnog rada - član 11, stav 3. Tumačenje br. 03-02-5384-1/02 od 05.09.2002. godine dobiveno od strane Federalnog ministarstva finasija je uopćenog karaktera, i ne može se primjeniti na konkretne isplate.

Vezano za Vaš prigovor na iznešeni prijedlog usklađivanja Zakona o budžetu Kantona Sarajevo sa Zakonom o budžetima u FBiH ukazujemo da je neusklađenost najbitnija kod zaduživanja i duga. Naime, Zakon o budžetima u FBiH zabranjuje zaduživanje Kantonima, osim za kapitalne izdatke uz ispunjavanje određenih kriterija, a Zakon o budžetu Kantona Sarajevo to dozvoljava. Zakon o budžetu Kantona Sarajevo je donešen u 1997. godini, a Zakon o budžetima u FBiH u 1998. godini, i on je uredio sve radnje vezane za izradu i donošenje, izvršenje, zaduživanje i dug i nadzor budžeta, te je Vaš Zakon neophodno s tim uskladiti. 

Našom preporukom za evidentiranje troškova pritvora u Ministarstvu pravde željeli smo ukazati na nelogično iskazivanje istih u «Ugovorenim uslugama» administracije Kantona, jer se radi o troškovima koji su vezani za funkciju Ministarstva pravde proizašlu iz Zakona o izvršenju kaznenih sankcija u FBiH. Način iskazanih troškova koji ste vi odabrali poskupljuje troškove administracije, što u suštini ne stoji, jer se radi o troškovima prizašlim iz funkcije ovog Ministarstva, odnosno tekućem grantu.

Ministarstvo za boračka pitanja: 

Primjedba data pod tačkom 1. koja se odnosi na primjenu Uredbe o postupku nabavke roba, usluga i ustupanju radova ne može se prihvatiti iz razloga što ukupni grantovi pojedincima za 2001. godinu isplaćeni preko ovog Ministarstva iznose 2.148.809,03 KM, i njihova ukupna vrijednost za navedenu budžetsku godinu prelazi iznos od 60.000-120.000 KM, što je regulisano članom 37. navedene Uredbe. Članom 4, stav 4. iste Uredbe je regulisano da naručilac ne može djeliti vrijednost nabavke utvrđene u budžetu za odnosnu godinu na iznose koji su ispod propisanih Uredbom, s namjerom da izbjegne primjenu postupka nabavke propisane Uredbom.

U tački 2. primjedba je, takođe, neosnovana, jer je tek 29.01.2002. godine od strane Skupštine Kantona donesen Zakon o dopunskim pravima boraca-branitelja BiH kojim su regulisana pitanja uređenja prava, uslova i postupak za ostvarivanje prava, korištenje i prestanak prava, kao i sredstva za finasiranje prava boračke populacije.

Primjedba pod tačkom 3. je, takođe, neosnovana, jer članovi 9. i 10. Zakona o izvršenju budžeta Kantona Sarajevo su općeg karaktera i ne odnose se na određena ministarstva.

Ministarstvo za rad, socijalnu politiku, raseljena lica i izbjeglice:

Primjeba data pod tačkom 3. - konsalting usluge, izbor najpovoljnije ponude Timu revizije nije dat na uvid uz obrazloženje da je Ministarstvo za stambena pitanja vršilo izbor najpovoljnije ponude konsalting usluga – ranije. Primjedba se ne uvažava, za pomenute usluge Ministarstvo je trebalo izvršiti izbor najpovoljnije ponude – konsalting usluge.

Ministarstvo za urbanizam, prostorno uređenje i zaštitu okoliša:

Primjedba pod tačkom 1. koja objašnjava zašto nije uknjiženo zemljište preuzeto za realizaciju projekta «Terme Ilidža» je, vjerovatno, rezultat nerazumjevanja date preporuke od strane revizora, iz razloga što mi i ne govorimo o uknjižbi u zemljišne knjige, nego o knjigovodstvenom iskazivanju prava po osnovu izvršene finansijske transakcije.

Primjedba data na odabir isporučioca opreme nema povezanosti sa ukazanim propustom kod Zaključka Vlade kojim je naložen suprotan način odabira isporučioca roba i usluga od onog koji propisuje Uredba o postupku nabavke roba, usluga i ustupanu radova, član 4, stav 4.

